
Mbrojtja e Hashim Thaçit, Kadri
Veselit dhe Rexhep Selimit kanë
hedhur poshtë të gjitha akuzat
ZPS-së në lidhje me udhëheqësit e
UÇK-së. Ata kanë deklaruar se
Thaçi, Veseli dhe Selimi janë të
pafajshëm dhe se pretendimet e
prokurorisë mbështeten në të

pavërteta. Në këtë kontekst,
mbrojtja e tyre të martën në fjalët
hyrëse ka dhënë hollësi se si ka
funksionuar UÇK-ja. Para trupit
gjykues, Hashim Thaçi i ka
mohuar të gjitha akuzat e
prokurorisë, duke thënë se
viktimat nuk marrin drejtësi kur të

pafajshmit ndiqen. Ai ka thënë se
një padrejtësi nuk ndreqet nga një
padrejtësi tjetër. Ndërsa Rexhep
Selimi ka thënë se nuk ka frikë
nga drejtësia, por nga padrejtësia.
Të mërkurën fjalën hyrëse do ta
paraqesë edhe mbrojta e Jakup
Krasniqit 

MBROJTJA E LIDERËVE 
TË UÇK-së ‘DEMOLON’
PRETENDIMET E ZPS-së

AMBASADOR ROHDE, PËRMBAJU
MISIONIT, NUK JE AS PROKUROR
E AS GJYKATËS! 

AVOKATËT E THAÇIT, TË VESELIT DHE TË SELIMIT PARAQESIN FJALËN HYRËSE 
NË PROCESIN GJYQËSOR NË HAGË FAQE 4-5

Behxhet Sh. SHALA - BAJGORA 

- Thaçi: Viktimat
nuk marrin
drejtësi kur të
pafajshmit
ndiqen. Një
padrejtësi nuk
ndreqet nga një
padrejtësi tjetër

- Selimi: Unë nuk
kam frikë nga
drejtësia, por nga
padrejtësia duhet
të kemi frikë të
gjithë

HELSINKI, 4 PRILL - Finlanda është
bërë anëtarja më e re, e 31-ta, e
NATO-s, pas mbajtjes së
ceremonisë së pranimit në
Bruksel të martën, më 4 prill, në
atë që sekretari i përgjithshëm i
NATO-s, Jens Stoltenberg, e quajti
“ditë historike”.
Aplikimi për anëtarësimin e
Finlandës në aleancën ushtarake
është nxitur nga lufta e Rusisë në
Ukrainë, e nisur më 24 shkurt
2022.
Finlanda ndan një kufi të gjatë,
prej mbi 1 000 kilometrash, me
Rusinë. “Putini kishte deklaruar se

qëllimi i pushtimit të Ukrainës
[ishte] të kishte më pak NATO, ai
donte më pak NATO përgjatë
kufijve të tij, donte ta mbyllte
derën e NATO-s. Ai po merr
pikërisht të kundërtën”, tha
Stoltenbergu pas anëtarësimit të
Finlandës.
Suedia, po ashtu, ka aplikuar për
anëtarësim në NATO, në të
njëjtën kohë me Finlandën,
mirëpo Turqia është duke e
bllokuar me arsyetimin se është
duke mbështetur “terroristët”.
Përmes një deklarate, presidenti i
ShBA-së, Joe Biden, tha se “sot

jemi më të bashkuar se kurrë më
parë. Dhe së bashku - të forcuar
nga aleati ynë më i ri, Finlanda -
ne do të vazhdojmë ta ruajmë
sigurinë transatlantike, ta
mbrojmë çdo pëllëmbë të
territorit të NATO-s dhe t'i
kalojmë të gjitha sfidat me të cilat
përballemi”. 
Si akt të parë pas anëtarësimit,
ministri i Jashtëm finlandez,
Pekka Haavisto, ia dorëzoi
sekretarit amerikan të Shtetit,
Anthony Blinken, ratifikimin e
kërkesës së Suedisë për
anëtarësim në NATO.

Finlanda i bashkohet NATO-s

VARSHAVË, 4 PRILL - Polonia tashmë
ka transferuar disa nga avionët e
saj luftarakë MiG-29 në Ukrainë,
pas Sllovakisë e cila më 23 mars
njoftoi se dërgoi katër avionët e
parë në Kiev. “Disa MiG-29 janë
dërguar tashmë. Ata janë vërtet të
dobishëm për Ukrainën, në
mbrojtjen e sigurisë sonë
kolektive”, tha ndihmësi i
presidentit polak, Marcin
Przydacz, për radiostacionin

lokal RMF FM.
Muajin e kaluar Polonia u bë
anëtarja e parë e NATO-s që
premtoi avionët luftarakë për
Ukrainën. Përpara pushtimit të
plotë të Rusisë në shkurt të vitit
2022, Ukraina kishte disa dhjetëra
MiG-29 që trashëgoi pas rënies së
Bashkimit Sovjetik në vitin 1991,
por është e paqartë se sa prej tyre
mbeten në shërbim pas më
shumë se një viti luftimesh. Forca

ajrore e Ukrainës është
familjarizuar me MiG-29 dhe
mund t'i përdorë avionët
menjëherë.
Presidenti ukrainas Volodymyr
Zelensky u ka kërkuar
vazhdimisht vendeve
perëndimore avionë luftarakë,
por aleatët e NATO-s janë treguar
të përmbajtur, duke përmendur
shqetësimin për përshkallëzimin
e rolit të aleancës në luftë.

Polonia ia dërgon Ukrainës avionët 
e parë luftarakë MiG-29

PEKIN, 4 PRILL - Një balonë kineze,
që ka fluturuar mbi territorin e
Shteteve të Bashkuara javë më
parë, ka arritur të mbledhë të
dhëna inteligjente nga bazat
ushtarake, disa ditë para se të
rrëzohej, kanë raportuar mediet
amerikane.
Balona ka arritur t’i dërgojë
Pekinit të dhëna në kohë reale, ka
raportuar rrjeti NBC News, duke
cituar zyrtarë amerikanë.
Balona ka pasur qasje në sinjalet
elektronike, por nuk ka bërë
fotografi, sipas një zyrtari të cituar
nga ky rrjet.
Shtëpia e Bardhë nuk i ka

konfirmuar këto raportime.
Mirëpo, një zëdhënës i Shtëpisë
së Bardhë ka thënë se ShBA-ja ka
arritur t’i kufizojë kapacitetet e
balonës për mbledhje të të
dhënave të ndjeshme.
Zyrtarët amerikanë kanë thënë se
e kanë identifikuar balonën mbi
Alaskë dhe Kanada para se të
kalonte në hapësirën ajrore
amerikane në fillim të muajit
shkurt.
Pas disa ditëve të përgjimit dhe
spekulimeve, publikut i është
bërë me dije se balona është duke
fluturuar mbi territorin
amerikan.

Balona rreth 60 metra e gjatë
është rrëzuar më 4 shkurt nga një
aeroplan luftarak amerikan në
ujërat e Karolinës Jugore.
Zyrtarët amerikanë kanë thënë se
balona ka mbledhur të dhëna për
motin dhe se ShBA-ja e ka
ekzagjeruar situatën, duke e
rrëzuar atë.
Ky incident ka rritur tensionet
diplomatike mes dy vendeve dhe
e ka detyruar sekretarin amerikan
të Shtetit, Antony Blinken, që ta
anulojë një udhëtim në Kinë.
Disa javë pas rrëzimit të balonës,
aeroplanët luftarakë amerikanë
kanë rrëzuar edhe balona të tjera,

që është dyshuar se e kanë
origjinën prej Kinës.
Departamenti amerikan i

Mbrojtjes ka thënë se Kina
operon me një flotë të balonave
në botë.

Raportohet se balona e spiunimit i ka dërguar 
Kinës të dhëna në kohë reale

BRUKSEL, 4 PRILL -Vendet anëtare
të NATO-s po “rrisin”
prodhimin e furnizimeve
ushtarake për të siguruar që
aleanca perëndimore mund të
vazhdojë ta mbështesë
Ukrainën në luftën e saj kundër
pushtimit në shkallë të plotë të
Rusisë, tha në një intervistë për
“Radion Evropa e Lirë” sekretari
i përgjithshëm, Jens
Stoltenberg. “Sfida kryesore
[me të cilën përballet NATO]
është se kjo luftë tani është
kthyer në një luftë shkatërrimi,
që do të thotë se beteja logjistike

ka të bëjë me marrjen e
municioneve, armëve,

furnizimeve në vijat e frontit”,
ka thënë Stoltenbergu.

Duke folur në selinë e NATO-s
në Bruksel përpara takimit
ministrave të Jashtëm nga
anëtarët e aleancës ushtarake,
Stoltenberg tha se në fillim të
luftës, e cila nisi në shkurt të vitit
2022, vendet e NATO-s që
kërkonin të ndihmonin Kievin
duke e furnizuar me armë,
“shteronin rezervat tona”. “Pra,
tani ne po punojmë gjithashtu
fort për të rritur prodhimin,
kështu që ne mund të
sigurojmë se mund të
vazhdojmë ta mbështesim
Ukrainën, sepse është

jashtëzakonisht e rëndësishme
të vazhdojmë ta bëjmë këtë”, ka
thënë ai.
Stoltenbergu theksoi se do të
ishte “një tragjedi për Ukrainën
nëse presidenti rus [Vladimir]
Putin fiton, por është gjithashtu
e rrezikshme për aleatët e
NATO-s”.
Stoltenberg tha se mesazhi i tij
për anëtarët e aleancës ishte:
“Ne duhet ta mbështesim
Ukrainën sepse është në
interesin tonë të sigurisë të
tregojmë se Putin [nuk] do të
fitojë në Ukrainë’.

Stoltenbergu: NATO-ja po rrit prodhimin e armëve për ta ndihmuar Ukrainën

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

PRISHTINË, 4 PRILL - Universiteti
i Prishtinës ka njoftuar se
tashmë konsultimet ndërmjet
studentëve dhe profesorëve
mund të mbahen online. “UP-
ja ka shënuar hapin e radhës
drejt digjitalizimit të
shërbimeve për studentët dhe
stafin e tij. Në kuadër të SEMS-
it është integruar ‘moduli i
konsultimeve’. Ky modul

inovativ siguron që studentët
të marrin shërbime më të
mira, më të qasshme dhe
praktike në lidhje me procesin
e konsultimeve”, ka njoftuar
UP-ja.
Universiteti i Prishtinës ka
theksuar se përmes kësaj
mundësie studentët mund të
lidhen lehtësisht me
profesorët e tyre, t’i

planifikojnë konsultimet dhe
të diskutojnë për shqetësimet
akademike në mënyrë më
efikase. “Kjo qasje
bashkëkohore jo vetëm që
thjeshton procesin e
konsultimeve, por gjithashtu
pasuron përvojën e të
mësuarit njësoj për studentët
dhe fakultetet”, ka njoftuar
UP-ja.

UP-ja bën konsultimet online mes studentëve dhe profesorëve

PRISHTINË, 4 PRILL - Presidentja
e vendit, Vjosa Osmani, të
martën ka shënuar dyvjetorin
që nga marrja e detyrës si e
para e shtetit. Osmani ka
thënë se përgjatë këtyre dy
vjetëve gjithmonë i vetmi

udhërrëfyes për punën e saj
është vullneti qytetar dhe
interesi i Republikës së
Kosovës. “Dy vjet si presidente
e juaja!  Si gjithnjë, i vetmi
udhërrëfyes në çdo punë e
veprim timin është vullneti

qytetar dhe interesi i
Republikës së Kosovës.
Kështu do të jetë deri në fund
të mandatit. Faleminderit
përjetësisht për besimin!”, ka
shkruar Osmani në
“Facebook”.

Osmani mbush dy vjet si presidente 

Mal QORRAJ

TIRANË, 4 PRILL - Presidenti i
Shqipërisë, Bajram Begaj, ka
dekretuar emërimin e Vlora
Hysenit në krye të Shërbimit
Informativ Shtetëror (ShISh). 
Ish-zëvendësdrejtoresha e
Agjencisë Kombëtare të

Inteligjencës së Kosovës, Hyseni,
u propozua ta merrte drejtimin e
shërbimeve sekrete shqiptare, më
shumë se dy javë më parë, nga
kryeministri Edi Rama. Më 17
mars, pas takimit me presidentin
Begaj, për kandidaturën e
Hysenit, kryeministri pati shkruar
në “Facebook” se kishte “besim të
plotë se përgatitja e spikatur,

eksperienca e krijuar në vite dhe
respekti që zonja Hyseni gëzon
në komunitetin ndërkombëtar të
inteligjencës, përbëjnë një
garanci të plotë për reformimin e
mëtejshëm të shërbimit
informativ shqiptar”. 
Rama të martën ka shkruar sërish
në “Facebook” për emërimin e
Vlora Hysenit në krye të ShISh-i.

“Tiranë - Sapo mbaruam
prezantimin në institucion të
drejtoreshës së re të Shërbimit
Informativ të Shtetit, Vlora
Hyseni, e cila u dekretua dje nga
presidenti i Republikës. Urime!”,
ka shkruar Rama.
Shërbimi Informativ Shqiptar ka
qëndruar pa kreun e tij për rreth
një vit, pasi drejtori Helidon
Bendo u largua për një trajnim të
gjatë në Shtetet e Bashkuara duke
dhënë dorëheqje në dhjetorin e
kaluar. 
Hyseni ka punuar disa vjet në
Agjencinë Kombëtare të
Inteligjencës së Kosovës. Ka qenë

drejtoreshë e Marrëdhënieve me
Jashtë e më pas
zëvendësdrejtoreshë e këtij
institucioni nga viti 2019, për t’u
shkarkuar më vonë, në mesin e
vitit 2021, nga presidentja
Osmani. Ky fakt ushqeu një sërë
debatesh në Shqipëri dhe
përfaqësues të opozitës kërkuan
nga presidenti Begaj që të
kërkonte informacione për
shkaqet e shkarkimit të saj nga
drejtimi i shërbimeve sekrete të
Kosovës. Nuk është hera e parë që
në institucionet e Shqipërisë janë
emëruar, deri në nivele të
ministrave, zyrtarë nga Kosova.

Vlora Hyseni merr drejtimin e Shërbimit 
Informativ Shtetëror të Shqipërisë

Vlora Hyseni ka punuar disa vjet në Agjencinë Kombëtare të Inteligjencës së
Kosovës. Ajo ka qenë drejtoreshë e Marrëdhënieve me Jashtë e më pas
zëvendësdrejtoreshë e këtij institucioni nga viti 2019, për t’u shkarkuar më
vonë, në mesin e vitit 2021, nga presidentja Osmani. Kryeministri Edi Rama e
ka uruar Hysenin për detyrën e re në krye të ShISh-it 

Lirim GECI

HAGË, 4 PRILL - Mbrojtja e Hashim
Thaçit, Kadri Veselit dhe Rexhep
Selimit kanë paraqitur të martën
fjalën hyrëse në procesin
gjyqësor të tyre, ndërsa mbrojtja
e Jakup Krasniqit do ta paraqesë
sot (e mërkurë) fjalën hyrëse.
Ish-presidenti dhe lideri politik i
UÇK-së, Hashim Thaçi, ka
shprehur qëndrimin e tij para
trupit gjykues në lidhje me
procesin gjyqësor ndaj tij. Thaçi i

ka mohuar të gjitha akuzat me të
cilat ngarkohet nga Zyra e
Prokurorit të Specializuar (ZPS).
“Viktimat nuk marrin drejtësi
kur të pafajshmit ndiqen. Një
padrejtësi nuk ndreqet nga një
padrejtësi tjetër. Unë jam i
pafajshëm për të gjitha këto
akuza. Por, unë jam gati të
përballem me këtë sfidë të re dhe
të kem sukses për familjen time,
për popullin tim dhe vendin tim.
Rruga jonë drejt lirisë ishte e
gjatë dhe shumë e vështirë. Unë
isha student në Zvicër, i strehuar

politik kur u masakrua familja
Jashari në mars të vitit 1998. Si
shumë shqiptarë nga diaspora,
edhe unë u ktheva për ta
ndihmuar vendin tim dhe iu
bashkova rezistencës për lirinë e
Kosovës. Kushdo që do të ishte në
vendin tonë do të kishte bërë të
njëjtën gjë kur t’i hiqej liria”, ka
thënë Thaçi. 
Thaçi ka folur edhe për raportin e
Diçk Martyt mbi bazën e të cilit
është formuar Gjykata Speciale.
“Kur raporti i Dick Martyt, para 13
vjetësh, mbushi titujt e medieve

ndërkombëtare me akuza të
sajuara për trafikim organesh nga
UÇK-ja dhe nga unë, unë
menjëherë i kërkova bashkësisë
ndërkombëtare të hetonte në
mënyrë të pavarur. Bashkësia
ndërkombëtare më tha se një
gjykatë e veçantë ishte parësore
për të hequr rënë e zezë të
akuzave për trafik të organeve në
Kosovë. Bota sot e di, se si rezultat
i këtij procesi nuk kishte trafikim
të organeve dhe se ‘Shtëpia e
Verdhë’ nuk ka ekzistuar kurrë.
Tani e dimë se edhe unë edhe
UÇK-ja edhe populli i Kosovës
dhe të gjithë shqiptarët jemi
shfajësuar nga këto akuza. E
vërteta është thënë dhe reja e zezë
mbi Kosovën është hequr. Pra kjo
sakrificë ia ka vlejtur. Unë pres që
të shfajësohem nga çdo akuzë
tjetër ndaj meje në përfundim të
këtij procesi”, ka thënë Thaçi.
Paraprakisht avokati i Thaçit,
Gregory Kehoe, ka thënë se të
hënën Zyra e Prokurorit të
Specializuar (ZPS) ka tentuar të
lidhë dokumente dhe
komunikata për të dëshmuar se

“kolaboracionistët ishin
kërcënim ekzistencialë”.
“Përfaqësuesit e ZPS-së folën si
kolaboracionistët, shiheshin si
rrezik ekzistencialë. I vetmi rrezik
ishte ushtria serbe bashkë me
forcat paramilitare”, ka thënë ai. 
Kehoe ka thënë se Hashim Thaçi
akuzohet se ka drejtuar një
“ndërmarrje të përbashkët
kriminale”, por ka dhënë një
shembull se si komandantët
lokalë kishin ndryshuar
komandantin e përgjithshëm të
UÇK-së në kohën kur Thaçi ishte
në Rambuje të Francës për t’i
dhënë fund luftës në Kosovë.
“Komandantët lokalë e
ndryshuan komandantin e
përgjithshëm, pa marrë mendim
nga Thaçi e Azem Syla, që
gjendeshin në Rambuje. Pushteti
ishte në dorën e nivelit lokal”, ka
thënë avokati Kehoe, duke shtuar
se Thaçi nuk ka pasur motiv t’i
kryejë krimet për të cilat akuzohet
nga ZPS-ja. “Ai e dinte se suksesi i
UÇK-së varej nga mbështetja
ndërkombëtare, sidomos nga
ShBA-ja”, ka thënë ai, duke

Mbrojtja e liderëve të UÇK-së
“demolon” pretendimet e ZPS-së
- Thaçi: Viktimat nuk marrin drejtësi kur të pafajshmit ndiqen. 
Një padrejtësi nuk ndreqet nga një padrejtësi tjetër
- Selimi: Unë nuk kam frikë nga drejtësia, por nga padrejtësia 
duhet të kemi frikë të gjithë

AVOKATËT E THAÇIT, TË VESELIT DHE TË SELIMIT PARAQESIN FJALËN HYRËSE NË PROCESIN GJYQËSOR NË HAGË

Mbrojtja e Hashim Thaçit, Kadri Veselit dhe Rexhep Selimit kanë hedhur
poshtë të gjitha akuzat ZPS-së në lidhje me udhëheqësit e UÇK-së. Ata
kanë deklaruar se Thaçi, Veseli dhe Selimi janë të pafajshëm dhe se
pretendimet e prokurorisë mbështeten në të pavërteta. Në këtë kontekst,
mbrojtja e tyre të martën në fjalët hyrëse ka dhënë hollësi se si ka
funksionuar UÇK-ja. Para trupit gjykues, Hashim Thaçi i ka mohuar të
gjitha akuzat e prokurorisë, duke thënë se viktimat nuk marrin drejtësi kur
të pafajshmit ndiqen. Ai ka thënë se një padrejtësi nuk ndreqet nga një
padrejtësi tjetër. Ndërsa Rexhep Selimi ka thënë se nuk ka frikë nga
drejtësia, por nga padrejtësia. Të mërkurën fjalën hyrëse do ta paraqesë
edhe mbrojta e Jakup Krasniqit

përmendur disa kushte që ShBA-
ja i kishte vendosur UÇK-së për
funksionimin e saj, që përfshinte
atë të mos sulmonte civilë. 
Duke kundërshtuar fjalën hyrëse
të ZPS-së, Kehoe ka thënë se
prokurorëve të Speciales u
mungoi konteksti i luftës kur
pretendohet se janë kryer krimet.
“ZPS-ja dëshiron që ju të besoni
se kishte një strukturë
funksionale komanduese me
kontroll efektiv. Kjo është shumë
larg së vërtetës. Faktet e asaj që
ndodhën në terren duam t’i
vendosim në kontekst”, ka thënë
avokati Kehoe, duke shtuar se
Thaçi e ka pranuar se janë kryer
krime gjatë luftës nga disa
individë, por ka hedhur poshtë
akuzat e prokurorisë se këto
krime janë kryer në bazë të një
politike të udhëhequr nga UÇK-
ja. “Ai (Thaçi) e kundërshton
pretendimin e ZPS-së se janë
kryer në bazë të një politike të
Shtabit të Përgjithshëm apo që ka
pasur krime sistematike dhe të
përhapur”.
Sipas avokatit të Thaçit, Serbia ka
kryer krime në Kosovë që shpesh
kanë pasur për bazë edhe
hakmarrjen. Më tutje, avokati
Kehoe sërish ka insistuar se Thaçi
nuk kishte pushtet real gjatë luftës
ashtu siç pretendon ZPS-ja.
“Hashim Thaçi nuk e
kontrollonte UÇK-në. E
kontrollonin komandantët e
zonave”, ka thënë ai. Po ashtu,
Kehoe ka kundërshtuar një prej
pikave kyçe të aktakuzës së
Speciales, që thotë se synimi
kryesor i Thaçit, i Veselit, i Selimit
dhe i Krasniqit ishte ta merrnin
kontrollin e Kosovës. “Nuk është
aspak e vërtetë”, ka thënë Kehoe,
duke shtuar se Qeveria e
Përkohshme e udhëhequr nga
Thaçi kishte qëllim të ishte me
bazë të gjerë ashtu siç kishte
kërkuar ShBA-ja. Në këtë Qeveri
të Përkohshme, sipas Kehoe,
kishte vend për Lidhjen
Demokratike të Kosovës,
ndonëse ky subjekt refuzoi të
merrte pjesë. Ky ekzekutiv, sipas
mbrojtësit të Thaçit, nuk është
krijuar për t’i shënjestruar
“kundërshtarët” e as për ta
shfrytëzuar vakuumin e
pushtetit. 
Avokati mbrojtës i Hashim
Thaçit, duke folur për periudhën
pas çlirimit të Kosovës dhe nisjes
së administrimit të Kosovës nga
UNMIK-u, ka thënë se krime
mund të kenë ndodhur në nivel
lokal me motive hakmarrjeje.
“Aktet e lokalizuara të dhunës
individuale të nxitura nga
zemërimi, urrejtja, mungesa e
llogaridhënies ishin të
pashmangshme”, tha Kehoe duke
shtuar se njerëzit që ishin kthyer
nga dëbimi i gjetën pronat e tyre
të djegura dhe të dëmtuara.
“(Aktet e dhunës) shpesh
shkaktoheshin nga kriminelët,
elementët keqbërës të UÇK-së,
njerëz që prezantoheshin si UÇK,
mbanin uniforma të blera në
rrugët e Prishtinës e gjetkë”, ka
thënë avokati i Thaçit. 
Ai ka prezantuar edhe një pjesë të
intervistës dhënë në korrik të vitit
1999 të ish-gjeneralit të NATO-s,
Wesley Clark, lidhur me krimet

hakmarrëse ndaj serbëve lokalë.
“Ka qindra e mijëra njerëz që po
kthehen mbrapsht. Kanë
ndodhur gjëra të tmerrshme, por
ka edhe serbë që mendojnë se do
të jenë fajtorë për shkak të
etnicitetit të tyre. Ka përpjekje
legjitime që pronat t’u kthehen
pronarëve. Është periudhë që po
merret hak, po lahen hesape”,
është cituar të ketë thënë Clarku.

Avokati i Thaçit: Prokuroria s’ka
prova se Thaçi ka dhënë urdhra
për kryerjen e krimeve

Avokati i Thaçit, Lluka Misetiq, ka
thënë se Zyra e Prokurorit të
Specializuar nuk ka paraqitur
prova se klienti i tij u ka dhënë
urdhra ushtarëve të UÇK-së për
“kryerjen e krimeve”. Misetiqi ka
thënë se ZPS-ja nuk ka asnjë
provë se ka pasur linja të
raportimit në mes të Thaçit dhe
njësive të UÇK-së. “Prokuroria
nuk paraqet prova që Thaçi u ka
dhënë urdhra ushtarëve të UÇK-
së”, ka thënë ai, duke shtuar se
gjatë Qeverisë së Përkohshme,
Thaçi, pavarësisht se ishte
kryeministër, ashtu siç u parapa
me marrëveshjen në Rambuje, ai
nuk kishte “pushtet ligjor dhe
politik”, pasi ky pushtet ishte në
duart e UNMIK-ut. “Nuk kishte
pushtet real dhe asnjëherë nuk
kishte kontroll efektiv”, ka thënë
Misetiqi.
Misetiqi ka cituar një raport të
grupit të krizës nga nëntori i vitit
1999 që, sipas tij, dëshmon që
Hashim Thaçi nuk ka qenë i
kënaqur me krimet që po
kryheshin pas luftës.
“Udhëheqësit e UÇK-së
vazhdimisht u kanë bërë thirrje
serbëve të qëndrojnë në Kosovë”,
ka thënë avokati i Thaçit. Në këtë
drejtim, mbrojtja ka publikuar
edhe një deklaratë (26 qershor
1999) të vjetër të Thaçit ku
dëgjohet duke thënë se ata nuk
kanë luftuar për ta spastruar
Kosovën etnikisht dhe se ai beson
që “popullata serbe nuk i ka kryer
krimet ndaj shqiptarëve në
Kosovë”. Avokati Misetiq ka
hedhur poshtë edhe argumentet
e prokurorisë për komunikatat
që lëshoheshin në emër të UÇK-
së. Ai ka ofruar prova nga
aktgjykimet e Tribunalit
Ndërkombëtar për ish-
Jugosllavinë.

Emmersoni: Nuk ka
prova që e lidhin Veselin

me krimet e pretend-
uara

Pas mbrojtjes së Thaçit, fjalën
hyrëse e ka paraqitur edhe
avokati i Kadri Veselit, Ben
Emmerson. Ai ka thënë se
kundër klientit të tij s’ka asnjë
provë - përjashtim me një që do
ta elaborojë më vonë - e as
dëshmitarë se ai ka kryer ndonjë
prej veprave me të cilat
ngarkohet. “Asnjë nga
dëshmitarët nuk e kanë parë
Kadri Veselin të bënte diçka të
papërshtatshme. Deri javën që
shkoi ishte një dëshmitar në
listën e ZPS-së, edhe pse kishte
vdekur dhe provat ishin në letër.

Faleminderit shumë i nderuar
kryetar i trupit gjykues, z. Smith,

Të nderuar gjykatës, Metro, Barte
dhe Gejnor,

Faleminderit shumë për
mundësinë që t’ju drejtohem
shkurt! Sot jemi duke nisur një
rrugëtim së bashku, një rrugëtim
drejtë të së vërtetës dhe drejtësisë. E
vërteta dhe drejtësia janë parime të
çmuara për mua. Ato janë
gurthemeli i të gjitha demokracive
dhe themeli i paqes. Më lejoni të
shfrytëzoj këtë moment për të
thënë se ndiej keqardhje dhe
dhimbje për të gjitha viktimat e
kësaj lufte të tmerrshme,
pavarësisht përkatësisë etnike,
fetare apo politike.
Viktimat nuk marrin drejtësi kur të
pafajshmit ndiqen. Një padrejtësi
nuk ndreqet nga një padrejtësi
tjetër. Unë jam i pafajshëm për të
gjitha këto akuza. Por, unë jam gati
të përballem me këtë sfidë të re dhe
të kem sukses për familjen time, për
popullin tim dhe vendin tim. Rruga
jonë drejt lirisë ishte e gjatë dhe
shumë e vështirë. Unë isha student
në Zvicër, i strehuar politik, kur u
masakrua familja Jashari në mars të
vitit 1998. Si shumë shqiptarë nga
diaspora edhe unë u ktheva për ta
ndihmuar vendin tim dhe iu
bashkova rezistencës për lirinë e
Kosovës. Kushdo që do të ishte në
vendin tonë do të kishte bërë të
njëjtën gjë kur t’i hiqej liria.
Ushtria Çlirimtare e Kosovës (UÇK)
përbëhej nga njerëz të thjeshtë,
vullnetarë, që përpiqeshin t’i
mbronin shtëpitë, familjet dhe
vendbanimet e tyre. Ata luftuan dhe
shumë sish vdiqën trima – hero. Ky
ishte çmimi i lirisë. Mijëra familje
humbën të dashurit e tyre në qindra
masakra të kryera nga forcat serbe.
Kundërshtarët tanë ishin ushtria,
policia dhe paramilitarët serbë të
kalitur në fushat e tyre të vrasjeve në
Bosnjë.

Të nderuar të pranishëm, i nderuar
trup gjykues,

Si rezistenca paqësore ashtu edhe
ajo e armatosur kishin të njëjtin
synim: lirinë, shtetësinë dhe rendin
demokratik të Kosovës. Pa atë
rezistencë gjithëpopullore sot
Kosova nuk do të ekzistonte fare.
Qytetarët e Kosovës nuk donin luftë.

Ata ishin të përcaktuar dhe kishin
vullnetin për paqe. Lufta iu
imponua. Ata bën atë që do të bënte
çdo popull liridashës për t’i
mbrojtur familjet e tyre, fëmijët e
tyre, vendin e tyre. Pra ne, Kosova,
ishim në anën e drejtë të historisë.
Sot unë jam i lumtur që populli i
Kosovës jeton në një Kosovë të lirë,
të pavarur, të bazuar në të drejta të
barabarta për të gjithë qytetarët e
saj, ku sundon ligji. Kosova, pra,
është rrëfim suksesi.

I nderuar trup gjykues,

Gjatë këtij procesi gjyqësor ne do të
udhëtojmë prapa në kohë në
ngjarjet që kanë ndodhur 25 vjet më
parë. U kërkoj të gjithëve që të keni
parasysh se mbamendja 25 vjet më
parë është e mjegulluar. Realiteti po
ngatërrohet me opinione dhe
agjenda të ndryshme. Spekulimet
po shndërrohen në fakte.
Gjithashtu, emocionet, motivet apo
mllefet politike të secilitdo akter
politik nuk duhet të kuptohen si
fakte në këtë sallë. Kjo vlen edhe për
disa botime apo opinione të
pasluftës të ekzagjeruara apo të
përshtatura të aktorëve të
ndryshëm të luftës. Si në çdo
shoqëri demokratike, edhe te ne jo
çdo bashkëluftëtar i luftës ka qenë
edhe bashkudhëtar dhe
bashkëmendimtar në proceset
politike të pasluftës. Në raste jo të
pakta, ambicia, interesat politike,
egoja personale tejkaloi të vërtetën
dhe realitetin për rrëfimin e UÇK-së
dhe vetë historisë së Kosovës.
Njerëzit mbajnë mend atë që duan
të besojnë se është e vërtetë, por ne
kemi një dëshmi historike dhe
faktike të regjistruar në atë kohë. Ne
duhet të kthehemi tek ato dëshmi
sepse aty do të zbulohet e vërteta.
Më vjen keq që nuk do të kemi
mundësi t’i dëgjojmë në këtë
gjykatë dëshmitë e sekretares së
Shtetit, Madeline Ollbarajt,
sekretarit të Jashtëm, Robin Kuk,
senatorit Robert Dole, ambasadorit
Richard Holbruke, z. Domelio (Z.
Domelio ka qenë shefi i parë i
UNMIK-ut në Kosovë, menjëherë
pas luftës), të presidentit Ibrahim
Rugova, të profesor Fehmi Aganit, të
Adem Demaçit dhe liderëve të tjerë.
Ata do të kishin dëshmuar në emrin
tim për atë që kam thënë dhe bërë
gjatë asaj kohe shumë të
rëndësishme në historinë e lirisë dhe

pavarësisë së Kosovës.
Jam i lumtur që shumë të tjerë si ata,
vendorë dhe ndërkombëtarë, janë
të gatshëm të dëshmojnë për
pafajësinë time. Ne besuam në
veten tonë, në vendosmërinë tonë
për të qenë të lirë. Por të gjithë ne në
Kosovë e dinim gjatë gjithë kohës se
pa ndihmën e bashkësisë
ndërkombëtare, në veçanti të ShBA-
së, nuk do të mund të ishim kurrë të
lirë dhe të pavarur. Ne në Kosovë
gjithmonë e kemi mbështetur
drejtësinë, drejtësinë
ndërkombëtare në veçanti.

I nderuar trup gjykues,

Kur raporti i Dick Martyt, para 13
vjetësh, mbushi titujt e medieve
ndërkombëtare me akuza të sajuara
për trafik organesh nga UÇK-ja dhe
nga unë, unë menjëherë i kërkova
bashkësisë ndërkombëtare të
hetonte në mënyrë të pavarur.
Bashkësia ndërkombëtare më tha se
një gjykatë e veçantë ishte parësore
për të hequr rënë e zezë të akuzave
për trafik të organeve në Kosovë.
Bota tani e di, se si rezultat i këtij
procesi, nuk kishte trafik të organeve
dhe se ‘Shtëpia e Verdhë’ nuk kanë
ekzistuar kurrë. Tani e dimë se edhe
unë edhe UÇK-ja edhe populli i
Kosovës dhe të gjithë shqiptarët jemi
shfajësuar nga këto akuza. E vërteta
është thënë dhe reja e zezë mbi
Kosovën është hequr. Pra kjo
sakrificë ia ka vlejtur. Unë pres që të
shfajësohem nga çdo akuzë tjetër
ndaj meje në përfundim të këtij
procesi. 
Kjo është gjykata e katërt, krahas
Tribunalit të Hagës, UNMIK-ut dhe
EULEX-it dhe Dhomat e
Specializuara. Unë jam intervistuar
nga të gjithë këta mekanizma të
drejtësisë ndërkombëtare, qoftë në
cilësinë e dëshmitarit apo të
dyshuarit. Çdo bashkëpunim imi
me të gjithë këta aktorë
ndërkombëtarë ka qenë në interes
të drejtësisë dhe plotësisht
transparent qoftë në Prishtinë, qoftë
në Hagë. Gjithçka çka thuhet tjetër
është e paqëndrueshme. Prandaj,
askush nuk mund dhe nuk duhet ta
shkruajë historinë. Ky është çmimi i
lirisë. Unë besoj në paqe, në të
vërtetë, në pajtim dhe drejtësi. Dhe
kam besim që ky proces do të jetë i
drejtë, transparent dhe i shpejtë. Ju
faleminderit shumë për
vëmendjen!

Fjalimi i plotë i Hashim Thaçit 
në Gjykatën Speciale:

Ishte një dëshmitar që kishte
pretenduar se e ka parë Veselin
në Kukës duke marrë në
intervistë një të ndaluar. Por,
ishte e dukshme që në fillim dhe
pasi pamë deklaratat e dëshmitë
e tij, se ky dëshmitar ishte gabuar
sa i përket identifikimit të Veselit
dhe ai kështu ishte shprehur
edhe vetë. ZPS-ja tani e pranon se
ky dëshmitar e ka identifikuar
gabimisht Veselin. Qëndrimi i
ZPS-së është se është e
panevojshme ta ndryshojë
aktakuzën për këtë gjë. Ajo nuk
propozon që të paraqesë prova
në mbështetje të kësaj”, ka thënë
avokati Ben Emmerson. Sipas
Emmersonit, nuk ka asnjë provë
që Veseli, si shef i zbulimit, “ka
autorizuar apo nxitur ndonjë
krim apo vepër kriminale, apo të
ketë marrë ndonjëherë ndonjë
raportim për kryerjen e ndonjë
krimi”. 
Emmersoni ka përshkruar rolin e
klientit të tij brenda strukturave
të UÇK-së si shef i shërbimit
sekret. “Sapo Veseli u emërua
shef i zbulimit ai u largua nga
Kosova deri pak para momentit
që NATO ta marrë vendimin për
bombardime”, ka thënë ai. Sipas
avokatit, funksioni i zbulimit që
kryente Veseli ishte i fokusuar në
lidhjet e mbajtura me aparatin
informativ të Shqipërisë dhe disa
shteteve të NATO-s në pritje të
asaj që pritej të vinte, përkatësisht
fushata e bombardimeve.
“Funksioni i tij nuk kishte të bënte
fare me zbulimin e brendshëm
apo gjetjen e kolaboracionistëve.
Fokusi i tij ishte thuajse tërësisht
me mbajtjen e lidhjes me
organizatat e huaja”, ka thënë
Emmersoni. 
Ai ka përsëritur disa herë se Veseli
kishte qëndruar jashtë Kosovës
dhe nuk ishte në vendet ku
prokuroria pretendon se janë
kryer krime në qendrat e
ndalimit. Avokati i Kadri Veselit,
Ben Emmerson, ka thënë se Zyra
e Prokurorit të Specializuar në
ditën e parë të gjykimit mbështeti
provat e saj në dokumentet
rregullatore të UÇK-së, duke u

mbështetur në dëshmitë e
dëshmitarit Bislim Zyrapi. Zyrapi
gjatë luftës ka qenë shef i Shtabit
të UÇK-së. “Zyrapi ka dëshmuar
disa herë për këto dokumente në
Hagë. Ai ka dëshmuar se këto
rregulla ishin thjesht në nivel
aspirate, nuk u vunë asnjëherë në
jetë, ishin projekt-dokumente që
nuk kishin të bënin asgjë me
realitetin”, ka thënë Emmersoni.
Ai ka thënë se këto dokumente,
që u hartuan në fund të vitit 1998,
kishin për synim që ta bënin më
profesionale UÇK-në “...për ta
konvertuar nga një forcë guerile,
në një ushtri që do të ishte e aftë
për ta mbrojtur popullatën civile
nga një fushatë e spastrimit
etnik”, ka thënë ai.
Ben Emmersoni ka thënë se disa
persona kanë ekzagjeruar rolin e
tyre në UÇK për qëllime politike e
disa të tjerë janë distancuar për
shkak të frikës se mund të
përballen me një gjykim. “Disa
persona e kanë ekzagjeruar rolin
e tyre në UÇK shpesh për qëllime
të aktualitetit politik të ditës, por
të tjerë janë përpjekur të
distancohen nga ngjarjet, sepse e
kanë ditur se disa prej veprimeve
të tyre kanë qenë të dyshimta dhe
mund të dilnin një ditë para një
gjykate penale”, ka thënë ai. 
Sipas Emmersonit, gjatë këtij
gjykimi do të paraqitet një
panoramë e ndërlikuar e një
periudhe kaotike për shkak të
distancës kohore prej kur ka
ndodhur lufta e deri te nisja e
gjykimit. “Ngjarjet të cilat ju do t’i
shihni kanë ndodhur thuajse para
25 vjetësh dhe me keqbesim apo
jo kujtimet edhe mund të
dobësohen apo shtrembërohen”,
ka thënë ai.
Emmersoni ka thënë se situata
ndërlikohet edhe më shumë për
shkak të propagandës së luftës, që
tha se është përdorur nga të gjitha
palët, përfshirë UÇK-në.
Emmersoni ka thënë se klienti i tij
dhe as UÇK-ja nuk i kanë
shënjestruar mbështetësit e
Lidhjes Demokratike të Kosovës
(LDK). “Një prej të metave në
thelbin e provave që ka prokuroria

është nocioni që e mendon një
numër relativisht i vogël i
individëve, që udhëheqja e UÇK-
së ka komplotuar së bashku për të
vënë në shënjestër mbështetësit e
LDK-së për t’i përndjekur por, siç
do ta dëgjoni, ky është një
mendim krejt i ndryshëm nga ajo
që ka ndodhur në terren”, ka thënë
ai. Sipas Emmersonit, “shumica e
anëtarëve të UÇK-së ishin
mbështetës të LDK-së”. “Nuk ishin
dy grupe më vete, ishin të
ndërthurura. Konflikte ka pasur,
dallime në mendime ka pasur, si
në çdo rast kur bashkohen dy
forca politike”, ka thënë
Emmersoni.

Selimi: S’kam frikë nga
drejtësia, por nga

padrejtësia duhet të
kemi frikë të gjithë

Të martën në Gjykatën Speciale
ka folur edhe një nga liderët e
UÇK-së, Rexhep Selimi. Ai para
trupit gjykues ka thënë se nuk ka
të bëjë me asnjë nga krimet e

pretenduara në aktakuzën ndaj tij.
“Jemi këtu përballë një aktakuze
që ende vazhdojmë ta
konsiderojmë të pabazuar mbi
fakte dhe argumente”, ka thënë
Selimi. Ai ka thënë se shpreson që
në fund të procesit do të
vërtetohet pafajësia e tij. “Pas
themelimit të kësaj gjykate, jo
rrallëherë jam pyetur se a kisha
frikë nga drejtësia. Gjithmonë
kam thënë dhe sot e përsëris: unë
nuk kam frikë nga drejtësia, por
nga padrejtësia duhet të kemi
frikë të gjithë. Por, pavarësisht
kësaj, unë qëndroj sot përballë
jush me besimin e plotë se në
fund të këtij procesi ju do të
vendosni në favor të pafajësisë
time”, ka thënë Selimi. Ai ka thënë
se Kosova nuk kishte një ushtri të
mirëfilltë, të organizuar mirë,
kishte mungesë të armëve e
njerëzve. Kosova, sipas tij, nuk do
ta zgjidhte kurrë luftën, por lufta,
sipas tij, “ishte domosdoshmëri
për mbijetesë”.
Ndërsa avokati mbrojtës i Selimit,
Geoffrey Roberts, duke iu referuar
fjalimit të klientit të tij, ka thënë se

është “e kuptueshme pse Selimi
dhe të tjerët e ndiejnë njëfarë
detyrimi për ta mbrojtur
trashëgiminë e UÇK-së, kur kjo e
fundit ishte qartazi në sulmin e
kësaj prokurorie”. “Dëgjuam dje
ZPS-në të thotë se kjo çështje nuk
përbën procesim penal ndaj
UÇK-së. Megjithatë, përtej fjalëve
të zgjedhura me kujdes, të
rëndësishme janë veprimet e
ZPS-së”, ka thënë Robertsi, duke
shtuar se prokuroria ka dështuar
ta përmendë krizën ekzistenciale
në të cilën gjendeshin shqiptarët
e Kosovës që vendosën ta nisnin
luftë për liri.
Ai, po ashtu, ka thënë se gjatë
deklaratës hyrëse të ZPS-së, ky
institucion iu referua masakrave
në Kosovë, sikurse ajo në Prekaz
të Skenderajt “si ngjarje” dhe,
sipas tij, ky mohim i krimit të
serbëve ndaj shqiptarëve “nuk
është asgjë tjetër veçse
manipulim i ZPS-së”. 
Pas fjalëve hyrëse të avokatëve të
Thaçit, Veselit dhe Selimit, sot (e
mërkurë) radhën do ta këtë
mbrojtja e Jakup Krasniqit.

Behxhet Sh. SHALA -
BAJGORA

Protesta si hyrje në një demokraci
të munguar: Më 2 prill 2023
sheshet dhe rrugët e Prishtinës u
mbushën me qytetarë dhe
qytetare të Kosovës dhe viseve të
tjera ku jetojnë shqiptarët, me
pjesëtarë të pakicave
shtetpranuese dhe shtetndërtuese,
të të gjitha moshave, të të gjitha
besimeve, por që kishin një besim
dhe qëllim të vetëm. Marshimi për
Drejtësi për udhëheqësit më të
lartë të së lavdishmes Ushtri
Çlirimtare e Kosovës sikur që ishin
ndërtues dhe mirëmbajtës të
paqes duke qenë në postet më të
larta shtetërore; Hashim Thaçi
ishte kryetar i PDK-së,
kryeministër, ministër për Punë të
Jashtme dhe president, Jakup
Krasniqi, kryetar Kuvendi, ministër
i Pushtetit Lokal dhe u.d. i
presidentit të Kosovës, Kadri Veseli,
kryetar i Kuvendit të Kosovës dhe
kryetar i PDK-së dhe Rexhep Selimi
ishte kryetar i GP të LV-së e që tash
po mbahen peng nga politika
ndërkombëtare dhe një pjesë e
politikës vendore në Qendrën e
Paraburgimit të Gjykatës Speciale
Raciste në Hagë. Gjykimi ndaj tyre
dhe UÇK-së ka filluar më 3 prill
2023 në Hagë ku, në të njëjtën kohë
protestonin me mijëra shqiptarë
nga shtetet evropiane, por edhe
nga Kosova që ju e keni trajtuar si
shtet afrikan në Evropë duke e
mbyllur kur edhe shteteve me
kriminalitet të noterizuar me vulë
apostile nga Tribunali për Krime
Lufte për ish-Jugosllavi për krime
lufte, krime kundër njerëzimit dhe
gjenocid siç ishte Serbia ia hapët të
gjitha dyert, e forcuat
jashtëzakonisht shumë
ekonomikisht dhe e rehabilituat
politikisht. Sidomos shteti nga jeni
ju, ambasador Rohde, që nga
kanceralja Merkel e deri te
kancelari Sholc, nuk mund të
lavdëroheni me asnjë investim të
madh në Kosovë, asnjë vend të
hapur pune përveç presioneve që i
keni bërë sidomos për themelimin
e Gjykatës Speciale Raciste dhe
tash presionin që ia bëni Albin
Kurtit të pranojë çdo gjë që
parashihet në planin famëkeq
franko-gjerman e që për qëllim të
fundit e ka forcimin e varshmërisë
së Kosovës ndaj Serbisë,
pavarësisht se si do të quhej kjo
lidhje. Aq shumë e keni trembur
Albin Kurtin sa që e keni bërë për t’i
shkruar hajmali te hoxha. Në Serbi
85,000 vende pune marrin pagë
nga Gjermania dhe shkëmbimi i

mallrave është disa miliarda euro.
Nëse mundeni më demantoni me
shifra krahasuese të përkrahjes së
Gjermanisë që ia ka bërë Serbisë
dhe sa ia ka bërë Kosovës. Nuk e
keni asnjë argument. Prandaj, mos
tregoni përralla dhe mos na
moralizoni sepse nuk ka proces në
Kosovë, pavarësisht a është në
përputhje me mandatin e
ambasadorit e që ju detyron
Konventa e Vjenës e që nuk  i fusni
hundët apo që nuk e kriposni, deri
në vjellje. Sidomos së fundi, pasi
filloi gjykimi dhe pas marshit,
marsheve madhështore për
drejtësi të munguar. Nuk është
përgjegjësi e juaja të thoni se në
Hagë po gjykohen individët e jo
UÇK-ja, nuk jeni as hetues, as
prokuror e as gjykatës që të jepni
një përkufizim dhe përfundim të
një procesi që ende nuk ka
përfunduar duke e paragjykuar vet
epilogun e procesit. Ju jeni
komentues kujdestar, bashkë me
disa ambasadorë tjerë e që më të
eksponuar janë ai i Mbretërisë së
Bashkuar, Francës dhe Italisë me
deklarata me shumë kuptime sikur
që është teksti i marrëveshjes
famëkeqe franko-gjerman që e
keni mbështjellë me një tis
evropian duke ia bashkuar edhe
përkrahjen amerikane. Ju po
kërkoni nga ne që të mendojmë
dhe veprojmë si Albin Kurti, Vojsa
Osmani, Glauk Konjufca dhe një
ministre që, sa i përket
denoncimeve ndaj UÇK-së dhe
krerëve të arrestuar, aspak nuk
dallon nga Drecuni i Serbisë. Ju
doni të na bindni t’i besojmë dhe t’i
bindemi një mashtruesi injorant
që kinse e përfaqëson Kosovën në
bisedime dhe i cili, pa kërkuar
askush nga ai  në kohën kur Vuçiq
haptazi deklaron se ka vendosur të
mos i vendosë sanksione Rusisë, i
duket pak që ia fut sanksionet
Rusisë por këtë e ripërsërit në
vazhdimësi, pa kërkuar askush nga
ai, pa pasur asnjë mundësi t’i
konkretizoi ato sanksione
ekonomike, duke e shndërruar
veten në një palaço të thjeshtë. Me
kësi persona ju e luani lojën por më
2 prill 2023 e morët porosinë e
qartë ju sikur edhe këta të cilëve ua
keni bërë birën e miut 300 grosh se
mund të nënshkruani çka të doni
por se nuk do të pranohet ashtu si
e keni paketuar. Kanë kaluar 25 vjet
pas përfundimit të luftës dhe mbi
1600 familje, në ankthe presin
lajme për më të dashurit e tyre. Çka
keni bërë ju që të sigurohen
informata për të pagjeturit?! Asgjë
fare, në emër të projekteve politike
po e luani lojën e strucit. Sa serbë
janë dënuar për mbi 10.000 civilë të
vrarë në Kosovë dhe sa shqiptarë?
Nuk doni ta dini, jeni nun i
Aleksandar Vuçiqit të cilit i bëni asi
lëshimesh që as vet Vuçiqi nuk i ka
imagjinuar, krejt në emër të
largimit nga Rusia. Me
mosveprimin tuaj, apo më mirë të
them me përkrahjen e hapur që ia

bëni Vuçiqit dhe Serbisë,
shërbimin më të madh po ia bëni
Rusisë. Rusia dhe Serbia u
betonuan në Republika Srpska, në
Kosovë bëjnë çka të duan me
politikanë pa kurriz dhe pa dinjitet,
Malin e Zi me ndihmën e një
kolaboracionisti Abazoviq e kthyen
në Serbi duke ia dorëzuar
shtetësinë e Malit të Zi, Kishës
ortodokse serbe dhe forcave
çetnike serbe. Nëse e keni dëgjuar
fjalimin e presidentit të zgjedhur të
Malit të Zi pasi e fitoi mandatin
atëherë nuk e keni vështirë të
konstatoni se Mali i Zi është Serbi
apo jugosllavenska Crna Gora,
Mali i Zi i Jugosllavisë. Flamujt ishin
të Malit të Zi, të Serbisë ndërsa
këndoheshin këngët për Kosovën
serbe. Pas një viti në Maqedoni të
Veriut do të mbahen zgjedhjet
parlamentare dhe, ka të ngjarë që
VMRO - DPMNE e Gruevskit të
fitojë midis 55 - 60 për qind të
votave. Me këtë, me përkrahjen
tuaj po jetësohet formimi i Botës
Serbe.

Protesta kishte një porosi për
përkujtim: Dy herë jam dënuar
politikisht në ish-Jugosllavi 3 +12
vite prej të cilave afërsisht 9 vite i
kam mbajtur në burg. U liruam më
herët shkaku se Franjo Tuxhman,
pas shpalljes së pavarësisë së
Kroacisë i liroi të burgosurit
politikë! Që nga qershori i vitit 1990
kur jemi liruar, në Kosovë dhe në
Prishtinë nuk ka pasur protestë më
të madhe, më të fuqishme, se
protesta e vitit 2023 e muajit prill të
datës 2. Nuk ka pasur protestë më
të qetë ku nuk ka pasur asnjë akuzë
ndaj askujt madje as ndaj Gjykatës
Raciste Speciale. Ky numër aq i
madh i protestuesve, pa asnjë
dyshim ka në vete masën kritike që
nuk do të lejojë që Kosova të
trajtohet si koloni e Serbisë e as që
politikanët karrieristë dhe të
papërgjegjshëm të nënshkruajnë
marrëveshje që e dëmton palcën
kurrizore kombëtare. Gjykatën
Speciale Raciste e keni themeluar
në kushte të një terrori psikik,
shantazhit dhe kërcënimeve. Këtë
e them sepse kam qenë dëshmitar
okular i zhvillimit të ngjarjeve në
Kuvendin e Kosovës. Këtë po e
thonë publikisht tash edhe ish-
ambasadorë të shteteve të
ndryshme, të liruar nga frika e
humbjes së vendit të punës dhe
privilegjeve. Për më keq, edhe pas
votimit për themelimin e kësaj
gjykate, që nuk ka rast të njëjtë në
historinë e gjykatave të këtij profili,
me mashtrime, kërcënime,
shantazhe dhe kushtëzime keni
arritur ta plaçkitni tërë sovranitetin
e Kosovës mbi pronësinë e kësaj
gjykate. Më tregoni, përveç se
dhunshëm është votuar në
Kuvendin e Kosovës, me çka kjo
gjykatë identifikohet si pjesë e
sistemit të drejtësisë së Kosovës?!
Në mënyrën më të paskrupullt
keni mashtruar deputetët e

Kosovës, opinionin e Kosovës si
dhe institucionet e Kosovës për
mandatin e kësaj gjykate që e keni
shtrembëruar deri në keqpërdorim
dhe kush do të besojë se të
akuzuarit do ta kenë një proces të
drejtë, të paanshëm dhe të
pandikuar nga politika dhe grupet
e interesit. Keni krijuar raporte
kushtëzimi dhe klientelist me disa
politikanë, disa media dhe disa
mbetje politike dhe mediatike të
cilët, babë dhe babagjysh kanë
qenë në shërbim të Jugosllavisë
dhe të Serbisë, tash të shndërruar
në milionerë të qelbur. Gjykata
Speciale dhe Raciste, me
përkrahjen tuaj po përpiqeni kot ta
rishkruani historinë, ta modeloni
duke ia përshtatur projekteve
politike, ta bëni Serbinë xhandar të
Ballkanit me politikanë kosovarë,
pa kurriz dhe pa dinjitet, duke
mohuar krimet dhe vuajtjet e
popullit shqiptar dhe duke
barazuar krimet që ndodhën në
luftën e fundit.

Lojë e fëlliqët, që nga fillimi: Inicimi
i Gjykatës Speciale ishte angazhim
i Serbisë dhe Rusisë përmes një
bastardi të korruptuar e që e kishte
imunitetin e deputetit evropian.
Kosaçev dhe Dik Marti, me
Aleksandar Vuçiqin, Ivica Daçiqin,
Vulinin, Drecunin, Komandant
Gurin që masakroi familjen Jashari
në Prekaz dhe vëllezërit Bytyçi,
ushtarë të UÇK-së nga Amerika, të
ndihmuar nga disa shqipfolës
shpikën Shtëpinë e Verdhë ku kins
trafikoheshin organet e robërve
serbë dhe të tjerë sikur të ishin në
Klinikën Majo në Amerikë. Kjo
bombë - trafikimi i organeve u
përdorë si zhurmues për të heshtur
të gjitha shtetet që do të
kundërshtonin hetimin dhe
Rezolutën e propozuar nga
krimineli Dik Marti, pas së cilës
dhunshëm u themelua Gjykata
Speciale Raciste dhe, për “çudi” më
askush nuk e përmend trafikimin e
organeve. Ky ishte mashtrimi i
madh, sa për ta themeluar një
gjykatë. Shqiptarët ranë në këtë
kurth, nuk patën dije e as guxim ta
kundërshtojnë këtë monstër
juridike. Dje, njëri nga prokurorët e
përmendi Komandantin
Legjendar, Adem Jashari që paska
organizuar sulmin ndaj 12
stacioneve policore që ushtronin
dhunë shtetërore ndaj shqiptarëve.
E çka do të duhej të bënte Adem
Jashari me policët, paramilitarët
dhe ushtarët serbë? T’iu
shpërndante lule në kohën kur
kishte vendosur që, me familje dhe
bashkëluftëtarë të bënte luftë për
çlirim nga Serbia. Adem Jashari,
Hashim Thaçi dhe të tjerët u patën
dënuar me burg në Gjykatën e
Qarkut në Prishtinë e ku isha edhe
unë i pranishëm, si monitorues.
Luftëtarët e lirisë, jo vetëm në
Kosovë e kishin mision luftën dhe
asgjë tjetër. Çka bënë luftëtarët e
rezistencës franceze, luftëtarët e

Mbretërisë së Bashkuar,
amerikanët, jugafrikanët, kinezët,
rusët dhe shumë popuj të robëruar
gjatë luftës së dytë botërore përveç
se luftuan, deri në fitore. Në
procesin e Nyrembergut dhe të
Tokios a u gjykua dhe a u dënua
dikush nga ta për krime lufte
ndonëse kishin bërë krime në
Hungari, Poloni, Rumani, Bullgari,
Shqipëri dhe shtetet e tjera! Asnjëri,
as sa për simbolikë! Thuaja të gjithë
drejtuesit ushtarakë dhe politikë të
UÇK-së kanë kaluar në procedura
hetimore në Tribunalin e Hagës,
gjykatat e UNMIK-ut dhe të
EULEX-i, Gjykatën Speciale Raciste
në Hagë, disa edhe në Serbi prandaj
është e papërgjegjshme të thuhet se
nuk po gjykohet UÇK-ja por
individët. Këto përralla që i thoni
janë për veshët e Albin Kurtit, Vojsa
Osmanit, Glauk Konjufcës, Donika -
Katran (Shvarc) Gërrvalla, Besnik
Muçivërca dhe të tjerë sepse e duan
këtë muzikë që iu siguron pushtet,
pa përgjegjësi dhe pa asnjë detyrim
ndaj qytetarit përveç ndaj juve,
Borrellit dhe Llajçakut. Në këtë nivel
kanë rënë! Unë kurrë nuk do ta
besoja, së paku për Albinin dhe
Glaukun. Të tjerët janë të
baushtellës njerëzore, politike,
intelektuale, kombëtaren nuk ma
lejon ndërgjegjja ta përmend.
Prandaj, siç e thotë edhe vartësi juaj,
Albini, mos dilni para qerres,
mbajeni një rend. Siç po ecën
punët, përshkallëzimi i situatës në
Kosovë është i pashmangshëm,
protesta e 2 prillit 2023 ishte
paralajmërim. Ju po na ofroni liri të
kufizuar, lëvizje të kufizuar,
vendimmarrje të kufizuar, këto
ofrohen edhe në burgjet e Kosovës!
Tash, nuk ju ka mbetur tjetër gjë veç
se arkivolet e Bacës Adem Demaçi,
Fehmi dhe Xhevë Lladrovci, Ilaz
Kodrës, Remzi Ademajt, Rexhep
Malës dhe Nuhi Berishës, Hafir
Shalës dhe Xhavit Hazirit,
Komandantit Legjendar Adem
Jashari, Hamëz Jashari, Shaban
Jashari, Agim Ramadani, Shaban
Shalës dhe të gjithë luftëtarëve dhe
heronjve të kombit, që nga koha e
Hasan Prishtinës dhe Isa Boletinit,
Azem Bejtës dhe Shotë Galicës,
Marie Shllakut dhe Xhon Serreqit,
Nebih dhe Tahir Mehës, Zahir
Pajazitit, Afrim Zhitisë, Bahri dhe
Fahri Fazliut, me të pavdekshmit
Luan dhe Shkëlzen Haradinaj t’i
merrni dhe t’i dërgoni në Gjykatën
Speciale Raciste në Hagë. Edhe
pasardhësit e mbi 10 000 civilëve
shqiptarë të vrarë nga Serbia
përmes “cakut joushtarak” Radivoje
Papoviq dhe Danica Marinkoviq,
edhe familjarët e të pagjeturve, edhe
të ish të burgosurve politikë,
luftëtarë të UÇK-së, si dhe të
popullit që e përkrahën rezistencën
dhe luftën. Nëse e arrini ta bënë
këtë, atëherë edhe do ta rishkruani
historinë, o të pafytyrë!

Pa asnjë respekt, Behxhet 
Sh. SHALA - BAJGORA

Ambasador Rohde, përmbaju misionit tuaj,
nuk je as prokuror e as gjykatës!

Faton DËRMAKU

PRISHTINË, 4 PRILL - Ministria e
Shëndetësisë ka miratuar
kohë më parë planin e
veprimit për përcaktimin e
kritereve për regjistrin e
banorëve në Kujdesin Parësor
Shëndetësor. Qëllimi i këtij
plani është që secili qytetar ta
ketë mundësinë ta përzgjedhë
mjekun familjar brenda zonës
së banimit dhe sigurimit të
qasjes në shërbime
shëndetësore në kohën e
duhur dhe sipas kërkesës. 

Ministria e Shëndetësisë ka
theksuar se përmes
përzgjedhjes së mjekut
familjar do të krijohet lista e
banorëve/pacientëve dhe kjo
do të kontribuojë në rritjen e
mbulueshmërisë së
popullatës me shërbime
shëndetësore. “Rrjedhimisht,
kjo do të ndikojë edhe në
promovimin, edukimin dhe
parandalimin e sëmundjeve
të ndryshme, ngritjen e
vetëdijes së qytetarëve për
shërbimet që ofrohen në
Kujdesin Parësor Shëndetësor.
Plani e thekson rëndësinë e

përzgjedhjes së mjekut
familjar për ruajtjen dhe
përcjelljen e shëndetit të
qytetarëve në vazhdimësi dhe
përfitimet e qytetarëve nga ky
proces”, ka njoftuar MSh-ja.
Fillimisht, procesi do të
pilotohet në katër komuna:
Lipjan, Istog, Prizren dhe
Prishtinë (QMF-5- Ulpianë
dhe QMF-6- Bregu i Dellit),
për të vazhduar pastaj
shtrirjen në tërë vendin.
Ministria e Shëndetësisë ka
njoftuar se do t’i mbajë të
informuar qytetarët për hapat
e mëtejmë në procesin e

përzgjedhjes së mjekut
familjar brenda zonës  së

banimit dhe ecurinë e
mëtejme.

Qytetarët do ta përzgjedhin mjekun familjar brenda zonës së banimit

BRUKSEL, 4 PRILL - Komisionari
për Zgjerim dhe Fqinjësi i
Bashkimit Evropian, Oliver
Varheleyi, ka takuar të martën
shefin e ekipit negociator të
Kosovës në dialogun me
Serbinë, Besnik Bislimi.
Varhelyi ka bërë me dije se me
Bislimin kanë diskutuar
agjendën e reformave të BE-së
dhe detyrat që kanë përpara.
“Nisja e ditës me
zëvendëskryeministrin Besnik
Bislimi duke diskutuar
agjendën e reformave të BE-së

dhe detyrat që kemi përpara
dhe se si Komisioni do të jetë në
gjendje të ndihmojë në
zbatimin e rezultateve kur
dialogu Prishtinë - Beograd të
jetë i suksesshëm”, ka shkruar ai
në “Twitter”. 
Bashkimi Evropian tha të hënën
se shpreson që ajo që ka
ndodhur ditët e fundit në veri të
Kosovës nuk do të ndikojë në
takimin e kryenegociatorëve të
Prishtinës dhe Beogradit.
Bashkimi Evropian e ka quajtur
marrëveshjen si kalim në një

fazë të re në dialog, nga faza e
krizave në një fazë të
normalizimit. Por, zhvillimet e
fundit në veri e kanë kthyer
frikën e përsëritjes së
tensioneve.
Mbrëmjen e së shtunës janë
djegur tri vetura në Leposaviq,
komunë e banuar me shumicë
serbe në veri të Kosovës. Dy prej
veturave ishin me targa RKS,
ndërsa njëra me targa të
Beogradit. Më pas, Policia e
Kosovës njoftoi se e kishte
arrestuar një pjesëtar të

komunitetit serb në Mitrovicën
e Veriut nën dyshimin se, ndër

të tjera, ka marrë pjesë në
djegien e një veture.

Plani i zbatimit të marrëveshjes, takohen Varheleyi dhe Bislimi

PRISHTINË, 4 PRILL - Ministria e
Drejtësisë ka organizuar takimin e
radhës të Komitetit Drejtues të
Strategjisë për Sundimin e Ligjit
për të diskutuar rreth raportit
njëvjeçar për zbatimin e
Strategjisë për Sundimin e Ligjit,
Rregullat e Procedurës të
strukturave institucionale të

Strategjisë, si dhe Analizat e
Politikave që u paraprijnë planit të
ri të veprimit 2024-2026. 
Para anëtarëve të këtij Komiteti
ministrja Haxhiu ka shpalosur
punën dhe aktivitetet e Ministrisë
së Drejtësisë të cilat janë
ndërmarrë me synim të
reformimit të sistemit të drejtësisë

në vend. 
Marrë parasysh rezultatet e
raportit njëvjeçar për zbatimin e
Strategjisë për Sundimit e Ligjit,
ministrja Haxhiu u shpreh e
bindur se kjo strategji është një
nga instrumentet kryesore që
ndihmon këtë reformë dhe,
rrjedhimisht, arritjen e rezultateve

të rëndësishme.
Ministrja Haxhiu falënderoi për
bashkëpunimin e ofruar të gjitha
institucionet e përfshira të cilat
me nënshkrimin e këtij
dokumenti janë zotuar për
zbatimin e aktiviteteve tejet të
rëndësishme për reformimin e
sistemit të drejtësisë.

Haxhiu bëri me dije se Ministria e
Drejtësisë ka miratuar një numër
të madh të politikave, akteve
ligjore e nënligjore të cilat janë të
rëndësishme dhe shtrojnë rrugën
drejt zbatimit të suksesshëm të
reformës, ku njëherësh ka arritur
të zbatojë në mënyrë të plotë 43
për qind të aktiviteteve përkatëse.
“Përkundër këtij suksesi të arritur,
këto ndryshime ligjore do të
përcillen në të ardhmen edhe me
masa zbatuese konkrete, ashtu që
ligjet e politikat mos të mbesin
vetëm në letër, por të arrijnë te
qytetarët, pra që ata të përfitojnë
nga një sistem i drejtësisë i
reformuar - siç edhe e meritojnë”,
ka thënë Haxhiu.
Ajo ka përmendur edhe progresin
që është arritur në zhvillimin e
agjencive në kuadër të Ministrisë
së Drejtësisë, përfshirë
mobilizimin që është bërë me
odat e profesioneve të lira për t’i
zbatuar detyrimet e tyre me
qëllim që të sigurohet efikasitet
dhe që puna e tyre ndërlidhet
drejtpërdrejt edhe me efikasitetin
e gjyqësorit.
Në mbyllje të fjalës së saj, ministrja
Haxhiu ka falënderuar edhe
partnerët ndërkombëtarë dhe
pjesëtarët e shoqërisë civile për
bashkëpunimin korrekt dhe
shumë të dobishëm, duke luajtur
një rol kyç në këtë reformë dhe në
arritjen e rezultateve të
dëshiruara.

Paraqitet raportit njëvjeçar i zbatimit 
të Strategjisë së Sundimit të Ligjit

Faton DËRMAKU

PRISHTINË, 4 PRILL - Ministria e
Shëndetësisë ka nënshkruar
kontratat me tetë organizata

joqeveritare (OJQ) në fushën e
shëndetit mendor dhe
sëmundjeve ngjitëse HIV dhe TB si
politika të aprovuara nga ana e
ministrit të Shëndetësisë.
Ministri i Shëndetësisë, Arben

Vitia, ka pritur në takim OJQ-të
përfituese të mbështetjes
financiare nga MSh-ja dhe i ka
uruar ato duke theksuar se
personat që do të marrin shërbime
nga projektet janë persona që

kanë më së shumti nevojë për
shërbime të këtyre fushave. 
Ministria e Shëndetësisë i ka
planifikuar kontraktimet sociale
në Kornizën Afatmesme të
Shpenzimeve për vitin 2023, 2024

dhe 2025.
Nënshkrimit të kontratave me tetë
OJQ përfituese të kësaj mbështetje
financiare i ka paraprirë procesi i
planifikimit dhe shpalljes së
thirrjes publike, e cila ka qenë
transparente për të gjitha OJQ-të.
Vlera e mbështetjes financiare për
organizatat përfituese nga
kontraktimet sociale “Promovimi i
shëndetit mendor dhe
parandalimi i sëmundjeve
infektive HIV dhe TB” është:
78.240 euro.
Në vitin 2019 ka qenë hera e fundit
që MSh-ja ka zhvilluar
kontraktime sociale dhe pas
përmirësimit të situatës lidhur me
pandeminë Covid-19 i është
rikthyer këtij procesi duke ndarë
rishtas buxhetin për këto dy
komponentë për kontraktime
sociale me qëllim të sigurimit dhe
zbatimit të misionit të MSh-së,
duke ofruar shërbime cilësore dhe
të sigurta për qytetarët e
Republikës së Kosovës.

Ministria e Shëndetësisë rifillon 
kontraktimet sociale

PRISHTINË, 4 PRILL - Kryeministri
Albin Kurti, i shoqëruar nga
ministrja e Ekonomisë, Artane
Rizvanolli, dhe ushtruesja e
detyrës e shefes së grupit
parlamentar të Lëvizjes
Vetëvendosje, Mimoza Kusari-
Lila, ishte i ftuar të hënën në
mbrëmje nga ambasadori i
Gjermanisë në Kosovë, Joern
Rohde në rezidencë, në një darkë
pune së bashku me emisarin e
Gjermanisë për Ballkanin
Perëndimor, Manuel Sarrazin dhe
përfaqësuesin special të Austrisë

për Ballkan Perëndimor, Johannes
Eigner. 
Gjatë darkës u diskutua për
zhvillimet e fundit në Kosovë dhe
rajon dhe për rëndësinë e
bashkëpunimit rajonal. “Temë
diskutimi ishin, po ashtu, raportet
ndërmjet Kosovës dhe Serbisë,
zbatimi i marrëveshjes bazë të
arritur në Bruksel dhe aneksit të saj
të dakorduar në Ohër si dhe rruga
përpara, në prag të takimit të
radhës në nivel kryenegociatorësh
që do të zhvillohet sot në Bruksel”,
ka njoftuar Qeveria e Kosovës.

Kurti takoi emisarët e Gjermanisë 
dhe të Austrisë për Ballkanin Perëndimor,

diskutohet për dialogun

PRISHTINË, 4 PRILL - Ministria e
Shëndetësisë përmes fondeve
të projektit “Kosovo Emergency
Covid-19 Project-AF”, financuar
nga kredia e Bankës Botërore, ka
nënshkruar kontrata me disa
operatorë ekonomikë për
furnizim me pajisje laboratorike,
frigoriferë, kabinete të sigurisë,
mikroskopë, material harxhuese,
kite etj., ku përfitues i
drejtpërdrejtë është Instituti

Kombëtar i Shëndetësisë Publike
i Kosovës (IKShPK).
Vlera e përgjithshme e
kontratave e ndarë në lote/pjesë
është: 780 000.00 euro.
Në kuadër të këtij financimi,
IKShPK do të furnizohet me
pajisje laboratorike (Inkubaktorë,
Sterilizues me ajër të nxehtë,
Autoklavë, Spectophotometër,
Sistemi automatik i
monitorimit mjedisor në kohë

reale për parametrat fizikë
etj.); Frigoriferë të llojeve të
ndryshme (frigoriferë +2°C to
+15°C; frigoriferë -25℃;
frigoriferë -80℃ etj.); Kabinete
të sigurisë për
mikrobiologjinë; Mikroskopë;
Sistem për identifikimin
automatik të
mikroorganizmave dhe
testeve të ndjeshmërisë; Kite
dhe materiale harxhuese.

780 mijë euro pajisje për IKShPK-në

PRISHTINË, 4 PRILL - Presidentja
e Republikës së Kosovës, Vjosa
Osmani, ka përkujtuar 24-
vjetorin e masakrës së
Kralanit. “Sot kujtojmë 86
civilët e rrëmbyer nga forcat

gjenocidale të Serbisë në
Kralan të Gjakovës, të cilët u
ndanë nga kolona e të
zhvendosurve, të mbledhur
në këtë fshat. Civilë moshash
të ndryshme, pleq, gra, burra e

fëmijë, u vranë mizorisht nga
regjimi kriminal serb ose u
zhdukën dhunshëm. Sot e
kësaj dite, nënat, motrat e
familjarët e tjerë presin në
ankth ndonjë lajm për fatin e

më të dashurve të tyre, të
zhdukur me dhunë nga
regjimi serb. Drejtësi për
viktimat dhe kujtim i
përhershëm për to!”, ka
deklaruar Osmani.

Osmani përkujton 24-vjetorin e masakrës së Kralanit

PRISHTINË, 4 PRILL - Ish-kryetari i
Odës Ekonomike, Safet
Gërxhaliu, ka theksuar se
raporti i Fondit Monetar
Ndërkombëtar (FMN)
vlerëson lart performancën e
Administratës Tatimore të
Kosovës (ATK). Sipas tij, ky
raport pasqyron saktë rritjen e
të hyrave tatimore, si rritjen më
të madhe të Kosovës në
Ballkanin Perëndimor.
“Ndërsa sipas këtij raporti

konfirmohet se 1/3 e rritjes i
atribuohet rritjes së
formalizimit të ekonomisë si
rezultat i inspektimeve dhe
kontrolleve të ATK-së. Një
pjesë e të hyrave sipas këtij
raporti është rritur edhe si
rezultat i rritjes ekonomike dhe
rritjes së formalizimit të
punëtorëve (TAP)”, ka shkruar
Gërxhaliu në “Facebook”.
Ai ka theksuar se totali i të
hyrave në vitin 2022 ka qenë

2.25 miliardë euro. “Të hyrat e
ATK-së në vitin 2022 = 723.9
milionë euro. Të hyrat e
Doganës në vitin 2022= 1.52
miliardë euro. Rritja e të hyrave
në ATK vitin 2022 në raport me
vitin paraprak ishte 21.4 për
qind, ndërsa e Doganës 11.4
për qind”, është shrehur
Gërxhaliu. 
Ai ka thënë se rritja e të hyrave
të brendshme nga ATK-ja ka
ndodhur si rezultat i pesë

faktorëve. “1. Zgjerimi i bazës
tatimore, me rritje të numrit të
bizneseve paguese të tatimit
(rreth 10 për qind rritje e
numrit të bizneseve paguese).
2. Rritja e efikasitetit në
inkasimin e borxheve
tatimore. 3. Rritja e
formalizimit të ekonomisë në
përgjithësi, formalizimi i
punëtorëve. 4. Qasja e re e
trajtimit të rreziqeve
mospërmbushjes tatimore,

pra nga viti 2019 kemi qasje
sektoriale të trajtimit rreziqeve
tatimore. 5. Ngritja e
llogaridhënies dhe
përgjegjësisë tek stafi i ATK-së,
pra kemi ngritje të disiplinës
në ATK. Kjo dëshmon se
partneriteti publiko-privat në
Kosovë nuk ka alternativë dhe
se sektori privat meriton
trajtim më të mirë
institucional”, ka thënë Safet
Gërxhaliu, njohës i ekonomisë.

Gërxhaliu thotë se ishin pesë faktorë 
që ndikuan në rritjen e të hyrave 

të brendshme të ATK-së

PRISHTINË, 4 PRILL -  Ministri i
Financave, Punës dhe
Transfereve, Hekuran Murati,
ka bërë me dije të martën se
500 të punësuarit e parë
tashmë kanë marrë pagën e
parë dhe superpuna ka
ekzekutuar subvencionin për
muajin shkurt. 
Ai ka sqaruar edhe procedurat
që duhet t’i kryejnë bizneset
për t’i verifikuar punëtorët.

“Bizneset që angazhojnë
punëtorë përmes superpuna
duhet të kalojnë verifikimet si
në vijim: Të deklarojnë
punëtorët e angazhuar në
Administratën Tatimore të
Kosovës (ATK); Të deklarojnë
punëtorët në ATK me pagë të
njëjtë apo më të lartë sesa në
shpalljen në superpuna;  Të
mos kenë obligime tatimore të
papaguara ndaj ATK-së”, ka

njoftuar Murati në “Facebook”. 
Përmes platformës online
“superpuna”, të gjithë
punëkërkuesit të cilët nuk kanë
pasur kontratë pune paraprake
dhe këtë e bëjnë për herë të
parë, përmes platformës,
qeveria do të subvencionojë
264 euro rrogë për 6 muajt e
parë të punës, në kompaninë
që e gjejnë po përmes kësaj
platforme.

Ekzekutohet paga për 500 punëtorët e parë të “Superpunës”

PRISHTINË, 4 PRILL - Kompania
Kosovare për Distribuim të
Energjisë Elektrike (KEDS) ka
njoftuar se për shkak të erërave
të forta dhe reshjeve të borës ka
bërë që të shkaktohen dëme në
rrjetin elektrik. Sipas KEDS-it,
disa zona kanë mbetur pa
rrymë, porse ekipet janë në

terren për ta kthyer në
normalitet furnizimin e rregullt
me energji elektrike. “Si pasojë
e erërave dhe reshjeve të borës
që përfshinë gjatë natës tërë
Kosovën, janë shkaktuar dëme
në rrjetin elektrik. Disa dalje
elektrike tashmë janë jashtë
funksionit dhe, pavarësisht prej

kushteve të vështirësuara për
punë në terren shkaku i erës
dhe borës që po vazhdon të bie
edhe sot, ekipet e KEDS-it
ndodhen në terren dhe janë të
përkushtuara që ta kthejnë në
normalitet furnizimin e rregullt
me energji elektrike”, thuhet në
njoftimin për medie.

KEDS-i: Erërat dhe reshjet e borës shkaktojnë dëme në rrjetin elektrik, disa zona mbesin pa rrymë

ANGAZHIMET TONA TË
REJA PAS ARDHJES NË

KOSOVËN E LIRË

Pas ardhjes tonë në Kosovë,
Njësia e Forcave Speciale të
Armatës Amerikane me të cilën
punova që nga Maji 1999, në
koordinimin e caqeve të
bombardimeve të aviacionit të
NATO-së mbi trupat e forcave
serbe nga Kukësi i Shqipërisë, tani
morrëm detyrën e re.
Tani detyra jonë kryesore me
Njësinë e Forcave Speciale në
Kosovë, në fillim ishte për të
përmbledhë sa më shumë
informata në lidhje për çfarëdo
ankese apo nevoje të popullatës
lokale që kishin në Kosovë,
mbrenda teritorit të sektorit të
lindjes të KFOR-it amerikan, që
përfshinë qytetet me rrethinë:
Ferizaj, Gjilan, Kamenicë, Viti,
Kaçanik, Hanit të Elezit dhe
Shtërpcës të caktuar nga aleanca
e NATO’s.
Filluam me vizitat e ndryshme
nëpër vendbanime mbrenda
teritorit të Lindjes apo siç e
quanin sektorit amerikan, ku po
takonim liderët e komuniteteve të
ndryshme të fshatrave dhe
qyteteve të këtijë sektori, prej nga
po informoheshim për ankesat
dhe kërkesat e llojllojshme të
popullatës lokale. Gjatë këtyre
takimeve mblidhnim informata
për vendet e minuara, varret
masive, kërkesat e shërbimeve
mjekësore, informata për krimet
dhe kriminelët e luftës. Pastaj me
ato informata iu drejtoheshim
departamenteve të ndryshme
përkatëse civile apo ushtarake të
atyre lëmive për çfarë ishin
ankesat apo kërkesat, për t’u
shqyrtuar apo edhe ndihmuar në
ato probleme që kishin.

E premte, 18 qershor 1999

Pas ardhjes tonë në Kosovë koha
këtyre ditëve po mbante ftohtë
dhe me reshje shiu, e që më tepër
i përngjante ditëve të vjeshtës.
Natën e parë në Kosovën e lirë e
kaluam në një shtëpi të re të pa
kryer nga punimet, e që ishte
ende pa dyer dhe pa dritare.
Pasi se u zgjuam herët në
mëngjes, aty në afërsi nën
mbulesën e dyerve të oborrit të
kësajë shtëpie gjetëm një tank të
ushtrisë jugosllave që kishte
mbetë e shkatërruar nga
bombardimet e aviacionit të
NATO- së. Aty për rreth ku ishim
pamë edhe shumë shtëpi të
djegura dhe të shkatërruara nga
forcat paramilitaro ushtarake
serbe. Ky vend dukej sikur të ishte
edhe si pikë strategjike që ishte
shfrytëzuar nga forcat serbe, që
po dukej nga mbeturinat
ushqimore që kishin lënë pas veti.
Ishte pikë strategjike se kishte
përballë rrugën Gjilan-Ferizaj prej
ku mundë të vëzhgohej në një
horizont mjaftë të gjërë. Përballë
kësajë shtëpie ku ne qëndruam,
në bregoren përballë, në anën e
kundërt të rrugës Ferizaj-Gjilan
ku më vonë do të vendoset Kampi

Ushtarak Amerikan “Bondsteel”.
Aty ku më vonë do të
vendoseshim edhe ne me forcat
paqëruajtëse të armatës
amerikane e që do të ishin nën
ombrellën e KFOR-it, sipas
Marrëveshjes Tekniko Ushtarake
të Kumanovës!

Informacionet e 24 orëve të fundit

Sipas informatave të NATO-së,
më shumë se 30,000 pjesëtarë të
ushtrisë jugosllave prej 40,000 sa
kishin qenë në Kosovë, veçëse
ishin tërhequr jashta kufinjve
kosovarë.
NATO-ja parashef se deri më 20
Qershor 1999, kur ishte caktuar
dita e fundit e tërheqjes së
trupave jugosllave, do të
përmbushet në tërësi sipas
marrëveshjes së nënshkruar.
Gjatë mëngjesit të sotëm, NATO-
ja raportoi se gjerë më tani në
Kosovë kishin hyrë rreth 16,100
trupa paqëruajtëse, edhe 10,846
ende ishin në Maqedoni.
Sot në Maqedoni në afërsi të
bazës së KFOR’it kishte patur një
eksplodim, por fatmirësisht nuk
kishte viktima.
Në Prizren, në sektorin gjerman
pjesëtarët e UÇK’s ishin pajtuar
që nga mesnata e sotme të mos
bartnin armë dhe uniforma
ushtarake. Ndërsa në pjesët tjera
të Kosovës ende po shifeshin
pjesëtarët e UÇK’s duke u endë
rrugëve me armët dhe uniformat
e tyre.
Gjatë ditës së djeshme ishte
paraqitë edhe udhëheqësi i UÇK-
së Hashim Thaçi, i cili e porositi
popullatën serbe që mos të
largohen nga Kosova. Ai kishte
thënë se: “Shoqërisë shqiptare i
duhen edhe serbët, ata mundë të
kontribojnë në stabilitetin e
Kosovës”.
Sipas zyrtarëve të UNHCR-së sot,
ata thanë se kthimi i refugjatëve
kosovarë në mënyrë të organizuar
mundë të fillojë kthimin e tyre
mbrenda dy javësh, por pa marrë
parasyshë shumica e tyre veçëse
kishin filluar të kthehen në
shtëpitë e tyre.

Sipas informatave të tyre, 13,500
refugjatë shqiptarë etnik veçëse e
kishin lëshuar Maqedoninë për
në shtepitë e tyre në Kosovë, si
dhe 37,000 refugjatët e tjerë e
kishin lëshuar edhe Shqipërinë.
Autoritetet malazeze kishin
raportuar se mbrenda shtetit të
tyre tani ditëve të fundit kishin
hyrë rreth 18,800 refugjatë nga
Kosova. Sipas NATO-së
mendohet se deri më tani 33,000
serbë prej popullatës së
përgjithëshme të 150,000 serbëve,
e kishin lëshuar Kosovën.
Shumica prej tyre po largoheshin
nga frika e hakmarrjes nga
shqiptarët që kishin humbur
pjesëtarët e familjeve të tyre, apo
edhe mundë të kenë qenë të
involvuar në krimet kundër
fqinjëve të tyre të popullatës
shqiptare.
Gjatë ditës së djeshme edhe
Senati Amerikan e aprovoi
ndihmën prej $150 Milion
ndihmë për rimëkëmbjen e
Kosovës, kurëse në të njejtën
kohë e shpalli Serbinë si shtet
terrorist…

E shtunë, 19 qershor 1999

Njësisë tonë tani sa n’a u caktua
që të shkojmë në qytetin e
Gjilanit, për të mbikqyrë gjendjen
në qytet dhe rrethinë. Pas marrjes
së vendimit menjëherë u nisëm
në drejtim të Gjilanit. Gjatë rrugës
Ferizaj- Gjilan, duke kaluar
përmes fshatrave të ndryshme në
veçanti të atyre me popullatë
shqiptare, takonim turma
njerëzish të të gjitha moshave të
cilët kishin dalë për rrethë rrugës
kryesore, e të cilët posa n’a
shihnin nga distanca me
automjetet ushtrake, fillonin që të
n’a përshëndesnin me
duartrokitje dhe duke bërtitë:
“NATO, NATO, NATO” e
shpeshëherë edhe n’a gjuanin
ndonjë tufë lulesh të freskëta!
Pritja ishte më madhështorja që
kishim parë dhe përjetuar
ndonjëherë, edhe meqenëse unë
isha mjaftë i prekshëm nga këto
pamje që po përjetonim.

Shpeshherë më mbusheshin sytë
me lotë kur i shihnja se me çfarë
gëzimi po na prisnin, sepse edhe
unë vetë i kisha parë dhe
perjetuar dhimbjet e tyre të
gjerëtanishme. Edhe unë kisha
pjesëtarë të familjes në Kosovë
dhe Maqedoni që n’a u kishin
denuar dhe persekutuar nga
regjimi fashist sllav të jugosllavisë.
Po edhe kolegë të mijë amerikan
me të cilët ishim së bashku nga
Maji 1999, atëherë kur po bënim
dirigjimin e bombardimeve të
aviacionit të NATO-së me
ndihmën e vëzhguesve të UÇK-së
dhe ndërmjetësit tonë Gjeneralit
Kudusi Lama nga Kukësi i
Shqipërisë, mbetën të mahnitur
për këtë mikpritje. Po, sepse ata
gjatë tërë karierës së tyre si
profesionistë ushtarak nuk u
kishte ndodhur diçka e tillë.
Njësisë së Forcave Speciale të
Armatës Amerikane me të cilët
bashkëpunoja unë, i sqarova
arsyen se pse iu duan kaq shumë
shqiptarët, dhe duke i këshilluar
se nëse do të kemi sjellje korrekte
me këtë popullatë të përvuajtur
dhe maltretuar nga kriminelët
serbë, nga këta njerëz do të kemi
rrespektin më të madhë të jetës
tonë! I tregova edhe për doket,
traditat dhe bujarinë e popullit
shqiptarë, i tregova se e kemi
traditë që miqtë tanë t’i
respektojmë dhe më tepër se
veten, e në veçanti amerikanët të
cilët u bënë inicuesit kryesorë që
të ndërhyjë NATO-ja në çlirimin e
Kosovës! Gjithëkund nga po
shkonim pritjet tona na bëheshin
me të vërtetë madhështore! N’a
pritën saktë si çlirimtarë me
duartrokitje gjithëandej ashtu siç
priten forcat çlirimtare të vendit!
Me të arritur në Gjilan shkuam
edhe ne dhe u vendosëm në
Shkollën Fillore“ Abaz Ajeti”, e cila
ishte një godinë dy katëshe e që
ndodhej në pjesën dalëse të
qytetit në rrugën për në Preshevë.
Në atë shkollë gjetëm të vendosur
pjesëtarët e Marinës Amerikane
të cilët ishin vendosë në këtë
objekt që nga 11 qershori 1999.
Nga paqëruajtësit amerikan ishte

Marina Amerikane e para që hyri
në Kosovë, forcë e cila për shkak
të lëvizjes së tyre më të lehtë. Ajo
është edhe më tepër e përbërë
nga forca të këmbësorisë, edhe
armatim më të lehtë, ku ata edhe
janë gati çdoherë forca e parë
ushtarake që futen pas fitores së
akcioneve luftarake. Marinsat
Amerikan janë edhe si forcë
pastruese para se të futen pjesa
tjetër e Armatës Amerikane me
armatim më të rëndë.
Gjatë kohës së qëndrimit tonë në
këtë shkollë, nga radhët e
Marinsave Amerikan njoftova
edhe një të rijë shqiptarë që ishte
i lindur në Teksas (Texas) të
Amerikës, i cili kishte ardhë me
njësinë e tij dhe po shërbente si
pjesëtarë i sajë në Kosovë. Ky
ushtarë i rijë shqiptaro amerikan i
kishte prindët e ardhur në
Amerikë nga Dibra e
Maqedonisë. Gjatë bisedës me të,
më tregoi se përderisa po
patrollonin në fshatin Shillovë të
Gjilanit, fshat me popullatë serbe,
e aty ku edhe ishin përqendruar
edhe shumë paramilitarë
kriminel serbë nga lufta e
Kosovës, pasi se ia shohin
mbiemrin shqiptar këtijë marinsi
amerikan, menjëherë ata
përhapin fjalët se amerikanët tani
në aradhat e tyre ushtarake në
Kosovë kanë marrë edhe i kanë
aktivizuar si pjesë të trye edhe
pjesëtarët e UÇK-s, të cilëve tani
ua paskan ndërruar vetëmse
uniformat ushtarake!
Pas disa ditësh derisa ne po
vizitonim fshatin Gorni Kuc të
Gjilanit, fshat me popullatë serbe,
gjate bisedës me popullatën
lokale një serb i moshës së
mesme m’u drejtua mua dhe më
tha: “Ju të gjithë po thoni se keni
ardhë nga Amerika si përkthyes,
por në realitet deri para disa
ditësh juve keni qenë pjesëtarë të
UÇK’s, e tani amerikanët iu kanë
marrë kinse përkthyes, por
qëllimi kryesorë i tyre është për të
na arrestuar neve serbëve më
lehtë. Ju nuk jeni amerikan, sepse
amerikanët nuk flasin serbisht
dhe shqip!”
Në shkollën ku ne u vendosëm,
neve na dhanë një klasë të zbrazët
në fundë të koridorit të katit të
dytë, pa kurrëfarë përzierje me
njësinë e marinsave që ishin
vendosur aty, për shkak se ne
ishim degë e posaçme ushtarake,
dhe kishim mision krejtë ndryshe
nga ato! Pasi nxorrëm plaçkat
tona nga makinat që kishim dhe i
sollëm në klasën e veçantë, pak
më vonë dolëm në qytet për të
parë gjendjen e pasluftës, por
edhe me qëllim që të blejmë disa
gjëra ushqimore. Qyteti ende
ishte i boshadisur dhe tejet i
zbrazët, nuk kishte aq shumë
njerëz rrugëve të qytetit! Shitoret
posa kishin filluar të hapen, edhe
ishin në një numër shumë të
vogël, ishin hapur veçëse disa prej
tyre! Shumica e shitoreve nëpër
qytet kishin dritaret e thyera dhe
dukeshin se ishin të plaçkitura
tërësisht, edhe ato shitore që
kishin filluar punën e tyre,
gjithëandej shihej mungesa e ç’do

produkti. Po mungonin edhe
gjërat më elementare për jetesë.
Nuk mundëm të gjenim askundë
as krypë, e as sheqer, as vaj, e bile
as bukë nuk mundëm me gjetë.
Në udhëtimet jashta bazës për ë
qytet gjithënjë ishim me dy
Hamvee (automjete ushtarake),
ishte rregulli i komandës të
shtabit qendrorë që për shkaqe
sigurie gjithëmonë ishim të
obliguar të udhëtonim së bashku
nga dy automjete ushtarake.
Gjatë daljes në qytetin e Gjilanit
ne ishim në qendër të vëmendjes,
dhe posa ndaleshim ndokund,
menjëherë n’a rrethonin
popullata lokale. Ndoshta edhe
nga kurreshtja po edhe nga
gëzimi dhe n’a shikonin dhe n’a
përcillnin në ç’do hap tonin, si me
pasë qenë yjet e filmit të
Hollywood’it. Secili në mënyrën e
vetë mundoheshin që të n’a
ndihmonin për çfarëdoe
gjithëçka që po kërkonim.
Entuziazmi shtohej edhe shumë
më tepër kur unë i flisja shqip dhe
më shihnin në uniformën
ushtarake amerikane! Në fillim
mbeteshin të habitur edhe iu
dukej e pabesueshme se si
paskemi shqiptarë edhe mbrenda
armatës amerikane.
Shpeshëherë pas përshëndetjeve,
disa prej tyre nuk ngurronin që
edhe të n’a jepnin përqafime
duke na u faleminderuar dhe
duke na thënë: “Ju jeni ata që na
keni shpëtuar jetën, sepse ne
veçëse kishim mbaruar dhe ishim
të shkatërruar totalisht! ” Dhe
pastaj ma pritnin menjëherë: “Po,
prej nga të kemi ty o vëlla?”, në
mënyrë modeste iu përgjigjesha:
“Unë jamë prej Llojanit të
Kumanovës, një fshat në mes të
Preshevës dhe Kumanovës, jam
Llojanas-amerikan”. Shumica
prej tyre e dinin dhe kishin
ndëgjuar për fshatin Llojan, i cili
shtrihej buzë Kardakut të
Kumanovës dhe Preshevës, dhe
shumë kujtë Llojanasit i kishin
dalë në ndihmë gjatë atyre
kohërave të vështira nën
pushtimin sllavë. –Tani mbrenda
disa ditësh, më 21 qershor 1999
po bëja 20 vjet që kur kisha ikur
për në Amerikë. Me vete po
mendoja se do të kishte qenë
mirë të festoja 20 vjetorin me
familjen dhe shoqërinë time diku
në Amerikë! Por, përsëri këtu ky
do të n’a jetë manifestimi më i
mirë dhe më dinjitoz i jetës time.
Tani do të festojmë dhe çlirimin
nga neofashistët gjakatarë sllavë,
që për qindëra vite na kishin nxirë
jetën neve shqiptarëve. Çlirimi i
Kosovës ishte festa më e madhe
që po përjetonim gjenerata jonë ,
tani jamë mëse i gëzuar sepse
këtu tani edhe po shijojmë ditët e
para të çlirimit të popullit
shqiptarë si dhe shtetit më të rijë
të Republikës së Kosovës!
Gjithëandej nëpër qytet hasëm në

mikpritjet e përzemërta dhe
madhështore, shpeshëherë nëpër
shumë vende edhe n’a
dhuroheshin pije freskuse pa i
kërkuar, nga qytetarët e rëndomtë
që kurrë nuk i kishim parë
ndonjëherë! Me të vërtetë ishte
kohë festive gjithëandej! Gjatë
rrugës kaluam edhe nëpër lagjen
e popullatës serbe ku ende kishin
mbetur ca prej tyre, aty afër
qendrës ku kishin kishën e tyre
ortodokse. Serbët që takuam
rrugës ishin që të gjithë të
moshuar, dhe posa n’a shihnin
neve dhe flamurin amerikan në
shpatullat e uniformës së armatës
amerikane, përmenjëherë e
kthenin kokën në anën e
kundërtë dhe lehtë vërehej dhe
shihej në fytyrat e tyre një urrejtje
e madhe që kishin ndaj nesh!
Eh, ashtu e ka jeta! Deri dje kanë
maltretuar njerëzit e pafajshëm, e
tani rrota historike u kthye për
360 shkallë, dhe më në fund
shqiptarët do të qeverisin dhe
vendosin për vetëveten! Gjatë
bredhjes nëpër qytetin e Gjilanit,
takuam edhe një grup të rinjësh
që na u afruan dhe na
përshëndetën, pastaj na treguan
se gjatë kohës së bombardimeve
kishin qendruar mbrenda në
qytet! Sot ata të rinjë kishin
planifikuar që ta festonin çlirimin
e vendit të tyre diku afër në një
lokal gjatë kësajë mbrëmjes dhe
të cilët na u lutën sipas
mundësive që kishim që edhe ne
t’i bashkoheshim këtijë
manifestimi e që po pritnin tani
një kohë të gjatë. Bisedova me
KapiteninWiggis, edhe i sqarova
për ftesën e tyre dhe dëshirën e
madhe që kishin këta të rinjë
shqiptarë, që edhe ne t’i
bashkoheshim atyre në
manifestimin e çlirimit të
Kosovës! Gjithashtu i sugurova
kapitenit duke i thënë se gjithëçka
do të jetë në rregull, edhe do t’i
gëzonte pa masë këta të rinjë që
na janë shumë mirënjohës.
Gjithashtu edhe popullata lokale
kur të na shofin apo edhe
ndëgjojnë për pjesëmarrjen tonë
në manifestimin e tyre, ky gjest i
yni do t’i gëzojë pa masë! Kapiteni
Wiggis pas një hezitimi në fillim, u
pajtua me mendimin tim edhe e
pranoi këtë propozim edhe pse
ne për gjithëçka kishim kufizime,
më tepër për shkak të sigurisë
tonë sepse ende ishte kohë dhe
gjendje lufte!
Gjatë kësajë kohe nëpër rrugët e
Gjilanit ende po ndëgjohej
ndonjë krismë e snajperistëve
serbë që ende kishin mbetur në
qytet, si dhe ndonjë
mosmarrëveshje e zakonshme në
mes të serbëve dhe shqiptarëve
që ishin aty! Sulmeve të ndonjërit
nga snajperistët serbë, në të gjitha
rastet i ishin përgjigjur dhe shuar
nga elita e Forcave të Marinsave
Amerikan, të cilët po vëzhgonin të

tëra pjesët e qytetit, dhe pas ç’do
sulmi ata ishin të
përmenjëhershëm në antisulm
dhe ne likuidimin e tyre. Zgjidhje
tjetër nuk kishte për momentin,
veçëse arrestime ose vrasje.
Rregullin e rijë në qytet shumë
shpejtë e kuptuan kriminelët
serbë, rregulli i cili ishte
“Dorëzohu ose vdis”!
Para se me ra terri i mbrëmjes,
njëri prej atijë grupi të të rinjëve
gjilanas që kishim takuar më
herët erdhi te shkolla ku ishim
vendosë ne, për të na marrë dhe
udhëheqë deri në lokalin e
manifestimin e tyre. Para lokalit
kur arritëm, pritja na u bë në
mënyrë madhështore, me
përqafime dhe në fytyrën e tyre
shihej gëzimi nga shkuarja jonë
atje. Menjëherë na drejtuan drejtë
tavolinave që kishin bërë gati me
plotë gjëra ushqimore për
manifestim. Organizimi ishte
bërë shumë mirë, ishte në një
lokal të vogël me disa tavolina të
bashkuara përmes restorantit,
dhe të mbushura plotë me pije,
sallatë me ushqime mishi në
skarë, dhe për anash ishin
karrigat ku zumë vend ne së
bashku me këta Gjilanas të rinjë.
Mbrëmja kaloi shumë mirë, me
ushqim dhe pije dhe me rrëfimet
dhe përjetimet e ndryshme të tyre
gjatë kohës së luftës. Gjatë
bisedës, kohë pas kohe vinin dhe
na përqafonin nga gëzimi që
edhe ne iu bashkangjitëm
manifestimit, dhe duke na u
faleminderuar për punën që
kishim bërë si dhe për ardhjen
tonë në këtë manifestim të tyre!
Me këta të rinjë u kënaqëm pa
masë, takimi u bë sikurëse të
ishim njohur me to për dekada të
tëra! Në këtë manifestim
qëndruam për 3-4 orë, dhe para
se të dilnim nga lokali iu
faleminderuam të gjithëve të
pranishmëve që po ndanim këtë
ditë gëzimi së bashku edhe me
ne, si dhe për ftesën që na bënë
këta të rinjë Gjilanas. Jashta lokalit
ku ishim ne, ishte mbledhë turmë
e madhe njerëzish dhe po na
pritnin kur po dilnim, ishin njerëz
të të gjitha moshave e që po na
prisnin për të na përshëndetur, të
cilët kishin zënë gati se të tërë
rrugicën aty përpara. Me të dalë
nga dera e lokalit që të gjithë si në
mënyrë të organizuar, menjëherë
filluan të na duartrokasin dhe
filluan me refrenin tani të njohur
për ne: “Nato, Nato, Nato”, ishte
një përcjellje që kurrë nuk do ta
harrojmë, diçka që vështirë se
mundë të na përsëritet në këtë
jetë! Faleminderit gjilanas!
Më 21 qershor fillon edhe plani i
demobilizimit të pjesëtarëve të
UÇK-së , e që po bëhej sipas
marrëveshjes së UÇK’s dhe
komandës së trupave
paqëruajtëse të KFOR-it (NATO-
së). Sipas marrëveshjes tani
pjesëtarët e UÇK-së nuk mundë
që të bredhnin rrugëve me
armatim dhe uniforma të tyre
ushtarake të UÇK-së.
Brenda këtyre ditësh pata disa
takime me bashkëvendasit e mijë
Llojanas e që tani po jetonin në
qytetin e Gjilanit, të cilët i
faleminderojë pa masë për
kujdesin dhe respektin që treguan
ndaj meje, e në veçanti Ismet
Berishën i cili më kishte kërkuar
disa herë, por me të cilin nuk pata
fat që të takohemi.

Tani me ardhjen tonë në qytetin e
Gjilanit, filluan edhe ftesat tjera
nga njerëzit me të cilët njiheshim
prej më herët, si edhe nga disa të
pa njohur por në shenjë
faleminderimi të forcave
amerikane kishin shprehë
dëshirën që të vijnë për të na ftuar
në drekë apo darkë edhe në
rrethin e tyre familjare!
Një rast tjetër i veçantë dhe mjaftë
interesant, ishte kur gjatë bisedës
që po bëja me popullatën lokale
që na u kishin mbledhur për rreth
nesh, para rrethojës së shkollës
fillore ku ishim vendosë, e që
gjithmonë shumica e të cilëve
ishin fëmijë. Për derisa po
bisedoja me një grup njerëzish,
njëri prej tyre më pyeti se prej nga
vijë unë? Unë iu përgjigja se: “Tani
20 vjet jetoj në Amerikë, por për
ndryshe jam nga fshati Llojan i
Kumanovës”. Kur thashë se jamë
nga Llojani, një vajze e re që ishte
në atë turmë para meje mu
drejtua edhe më tha: “Ooo, ty të
paskam dajë, sepse dajtë i kamë
në Llojan”, meqenëse isha i
nxanun në bisedë me të tjerët, atë
nuk munda ta pyes se kush janë
dajtë e sajë nga Llojani.
Pas një ore pas atijë takimi, për
derisa unë isha mbrenda në
dhomën tonë me grupin tim në
mbrendi të shkollës ku po
qëndronim, erdhi njëri nga rojet
Marinsave Amerikan që po
qëndronin në roje para shkollës
ku ishim vendosë edhe më thotë
se:“Te rrethoja ka ardhë një burrë
në moshë që po ju njihke, dhe po
iu kërkon juve që t’iu takojë te
dyertë e hymjes së shkollës (aty ku
kishim në rojën e rregullt 24
orëshe) dhe dëshiron të bisedojë
me ty”. Para se u nisa për të dalë
jashtë që ta takojë atë person,
kapiteni Wiggis më tha të pres
derisa ta urdhëron njërin nga
kolegët tone që të më shoqërojë
jashta rrethojës së shkollës, unë ia
ktheva: “Nuk ka nevojë të vijë
kolegu sepse të dera është edhe
trupa e rojës se Marinsave
Amerikan”. Kapiteni ma ktheu: “Ti
nuk bënë që të shkosh vetë, e në
veçanti kur nuk e dinë se kush
është ai person që po të pret
jashtë! Më mirë është të na
ndodhë neve ushtarakëve ndonjë
e pa pritur se sa ty. Kjo është
përgjegjësia jonë për njerëzit
tanë, edhe se pa tjetër duhet që
ndonjëri prej nesh që t’ju
shoqërojë për derisa jeni jashta
këtijë objekti, sepse ju duhet ta
dini se në Kosovë ende kemi
gjendje lufte”!
Kolegu im ushtarak u ngrite në
këmbë mori armatimin edhe u bë
sikurëse të nisej për në luftë. Veshi
xhaketën anti plumb edhe
armatimin, dhe së bashku dolëm

për ta takuar ku personin që po
më kërkonte mua. Para se të
arrinim te porta, prej së largu
menjëherë me ra në sy një person
që po e njihja qyshë nga bankat e
shkollës fillore në Llojan. Ishte
mësuesi im i dashur që dikur e
kisha pasë në shkollën fillore
“Rilindja” të Llojanit, e ai ishte
mësuesi im shumë i dashur dhe i
respektuar, mësuesi i gjuhës
shqipe Hysen Këqyku me të cilin
nuk ishim parë apo dëgjuar për
më tepër se 30 vite.
Me të dalë jashtë rrethojës u
përshëndetëm me përqafime
vëllazërore, i cili më njohu
menjëherë, edhe më njoftoi se atij
i kishte treguar e bija e tij (ajo
bukuroshja që më tha se më
paska dajë, që më tha se i kishte
dajtë nga Llojani),vajza ime më
tha: “Se na qenka një llojanas me
forcat amerikane këtu në objektin
e shkollës. Për atë vendosa që
menjëherë të vijë t’ju shoh dhe
t’ju takojë ”. Biseduam për
njëkohë 10-15 min.sepse nuk
doja ta lodhi edhe kolegun duke
na bërë roje! Biseduam rreth jetës
tonë se ku ishim ç’po bënim e
kështu me rradhë, pastaj më pyeti
se a kemi mundësi që unë me të
gjithë grupin që po punoja, të
shkojmë së bashku në drekë në
shtëpinë e tijë, në pjesën tjetër të
qytetit të Gjilanit? I thashë: “Sa për
mua po me plotë dëshirë, por
pikë sëpari me lejo të
konsultohem me kolegët e mijë
edhe ta pyes kapitenin se çka
mendon, a do të pranojë apo jo,
sepse kemi disa rregulla
ushtarake që nuk na lejohen
vizita jashta vendëqëndrimeve
ushtarake për shkak të sigurisë!
”Me vrap hymë mbrenda me
kolegun edhe në fillim i tregova
kapitenit, se kush ishte personi i
takimit edhe i tregova për ftesën e
bërë për darkë nga mësuesi im i
dikurshëm, para shumë vitesh.
Pasi i tregova kapitenit ai më tha:
“Po qëse ti e njeh mirë dhe ke
besim në të, po shkojmë, por jo të
gjithë, vetëmse disa prej nesh
sepse për shkaqe sigurie dikush
duhet të mbetet këtu”. U ktheva
jashtë, atje ku ende po më priste
mësues Hyseni për përgjigjen se
çka do ti themi. I thashë se do të
vijmë, edhe menjëherë e caktuam
që do të shkonim të nesërmen
për drekë, ku edhe ashtu
vepruam. Të nesërmen unë me 6
pjesëtarët e Njësisë së Forcave
Speciale të Armatës Amerikane
shkuam në shtëpinë e mësuesit
tim Hysenit, kurse kapiteni
vendosi të rrijë i vetëm në
vendëqëndrimin që kishim. Në
arritje, në rrugën ku ishte shtëpia
e mësuesit Hysen Këqyku. Pamë
se aty kishin dalë që të na presin

04 Tetor 1999, Sojevë /Kosovë, me Gjeneralet e TMK-së Refki
Suma dhe Shaban Shala



13E MËRKURË, 5 PRILL 2023DITAR

që të gjithë anëtarët e familjes së
tijë. Me to ishte edhe një shok i
imi, bashkëvendasi Destan
Destani e tani edhe mik i
mësuesit Hysen Kyqyku, si dhe
bashkëshortja e tijë Qefserja një
bashkëvendase e imja, e motra
Destanit, si dhe fëmijët e tyre në
mesin e të cilëve ishte edhe ajo
bukuroshja që më tha se më
kishte dajë e që i kishte treguar
mësuesit tim!
Me mesues Hysenin njiheshim
qyshë kur isha nxënësi i tijë në
shkollën fillore “Rilindja” të
Llojanit.
Kishim marrëdhënie shumë të
mira mësues-nxënës! Gjatë asajë
kohe unë isha nxënës
shembullorë, kurse edhe mësuesi
Hyseni ishte i zellshëm dhe një
mësues shumë punëtorë, i cili pas
orës së mësimit gjithënjë gjente
kohë që të orgnizonte orë letrare
për nxënësit poetë të rinjë e që
donin të merreshin me shkrime.
Gjatë asajë kohe si fëmijë, edhe
unë kisha interes që të mirrem
edhe me shkrime, kështuqë
mësues Hyseni më ftoi t’i
bashkangjitem grupit letrarë që ai
e kishte formuar. Qyshë si i rinj
merresha me shkrime, dhe
imagjinoja që një ditë edhe unë të
bëhem një poet apo shkrimtarë i
njohur, sepse i lexoja dhe i pëlqeja
pa masë shkrimet dhe
veprimtarinë e rilindasëve
shqiptarë si: Naim Frashërit,
Gjergj Fishtës, Andon Zako
Çajupit, Filip Shirokës, Asderinit e
shumë e shumë të tjerëve.
Mikëpritja nga mësuses Hyseni
me familjen në shtëpinë e tijë
ishte shumë e mirë dhe e
përzemërt. Dreka tradicionale që
kishte gatuar për neve
bashkëvendasja Qefserja, ishte
fantastike, na kishte bërë gatimet
perfekte me specialitete
shqiptare. Na kishte bërë sofrën të
mbushur me flijë, turshija e kos,
ku pas këtyre drekën e
përfunduam me ëmbëlsirë
sheqerpare! Dreka ishte
jashtëzakonisht e shijshme dhe e
bukur për t’u parë, ushqim që
mahniti edhe kolegët e mijë
amerikan sepse kjo ishte hera e
parë që ata po provonin
specialitet shqiptare! Pas darke na
bënë edhe çaj tradicional (Rusi,
siç i thonim) të cilin e pëlqyen që
të gjithë! E gjithë kjo do të mbetet
një kujtim i bukur dhe që nuk do
të harrohet kurrë nga ditët tona të
para në Kosovën e Lirë!
Faleminderit mësuesi im i dashur
Hysen, dhe iu faleminderit gjithë
familjes Këqyku për këtë
zemërgjersinë dhe mikëpritjen
tuaj që treguat ndaj meje dhe
kolegëve me të cilët po
bashkëpunoja, për çka ju jemi
mirënjohës përgjithë jetën!

E enjte 24 qershor 1999

Gjatë ditës së sotme njësia me të
cilën po punoja bëmë lëvizjen
nga shkolla e më herëshme ku
kishim qenë me Marinën
Amerkane, tani erdhëm në
shkollën “Selami Hallaçi” ku aty
ishin vendosur pjesëtarët e
Armatës Amerikane, pjesë e së
cilës ishte edhe njësia jonë e
Forcave Speciale.
Më vonë dolëm në qytet rreth
orës 13:00 pas dite, për derisa
ishim duke shetitur rrugëve të
qytetit po ndëgjohej jo shumë

largë një zhurmë e madhe
njerëzish, sikur po ndodhëte
diçka atje nga qendra e qytetit.
Nga kurreshtja jonë edhe ne u
nisëm drejët asajë turme për të
parë se ç’po ndodhte, ishim në
afërsi mu para gjykatës së Gjilanit,
aty ku para një kohe u gjykuan
atdhedashësit më të mëdhenjë të
kombit të këtijë rajoni nga
shqipëfolësit dhe gjakëpirësit
serbë, kurëse disa metra më largë
në anën e kundërt të rrugës ishte
shtatorja e përmasave shumë të
mëdha të një mbreti “cari”serbë!
Ishte një mbret që kishte bërë
krime të pa numërta gjatë
sundimit të tijë mbi popullatën e
pa mbrojtur shqiptare e që më
vonë ishte vu aty për t’i irituar
shqiptarët e këtijë rajoni nga
pushteti fashist sllav i
Millosheviqit, edhe atë mu në
qendër të qytetit!
Turma që ishte mbledhur aty,
ishte mbledhur me qëllim për
rrëzimin e këtijë monumenti
famëkeq serbë, i cili po qëndronte
si një therrë në syrin e kalimtarëve
aty pari. Deri sa ne po shiqonim
akcionin, disa nga turma e
mbledhur në fillim ia hodhën
litarin në qafë carit edhe filluan ta
tërheqin me tërë forcën nga një
anë në tjetrën por pa sukses! Siç
dukej ai monument kishte zënë
rrënjë edhe ishte tepër i
përforcuar në beton, pothuajse
njejtë sikurëse ishte okupimi sllav
gjatë gjithë kësajë periudhe të
këtyre tokave Arbërore.
Disa minuta më vonë aty iu afrua
edhe një kamion (FAP /prodhim
jugosllav) të cilit ia lidhën atë
litarin që po e ngritnin turma e
njerëzve e që ia kishin pasë lidhë
në fyt carit serbë. Përnjëherë e
tërhoqi dhe e nxorri nga
bazamenti ku po qëndronte, i cili
po më rikujtonte sikurëse
gjakatarët paramilitaro ushtarak
policorë serbë që t’i shkulim me
rrënjë me bombardimet e
njëpasnjëshme të aviacionit të
NATO- së, e që i detyruam të
tërhiqeshin dhe të largoheshin
njëherë e përgjithmonë nga
Kosova, si humbës klasik! Gjatë
gjithë kohës ky akcion u shoqërua
me bërtima dhe duartrokitje, dhe
pas rrëzimit të carit serbë,
mbrenda një kohe krejtë të
shkurtër e gjithë turma u largua
secili në drejtimin e tyre prej nga

kishin ardhur aty. Gjithëçka u
qetësua sikurëse aty të mos kishte
ndodhur asgjë.
Pas përfundimit të këtijë akti,
gjatë largimit nga ai vend njëri
nga turma e njerëzve mu afrua
mua, ishte një i rijë që ishte
gazetarë i gazetës “Kosova Sot”,
dhe mu lutë që të bëjë një
intervistë me mua, mirëpo
Kapiteni Wiggis m’u drejtua duke
më thënë se: “Ne nuk kemi të
drejtë të japim kurrëfarë
interviste për cilindo qoftë, për
shkaqe të marrëveshjes tonë
politike të këtijë misioni dhe nuk
është mirë që as ti të bësh një gjë
të tillë! Tani me keqardhje e
refuzova intervistën, duke ia bërë
me dije se ishte për shkaqe të
sigurisë së trupave paqëruajtës
amerikan, edhe ashtu ngadalë u
larguam për në vendë qëndrimin
tonë në shkollën
“Selami Hallaçi” të Gjilanit.

E premte 02 Korrik 1999

Gjatë ditës së sotme ishte plani që
të udhëtonim për në Prishtinë,
dhe qëllimi ynë kryesorë ishte që
të shkojmë në zyrën e Shtabit
Qendrorë të UÇK-së për të takuar
Gjeneralin Agim Çeku, me të cilin
gjerë më tani kishim patur
bashkëpunim veçëse nëpërmjet
ndërlidhësit tonë Gjeneralit
Kudusi Lama, Komandant i
Divizionit në Kukës të Shqipërisë.
Bashkëpunimi që patëm me
Gjeneral Çekun ishte gjatë kohës
kur unë me Njësinë e Forcave
Speciale po vepronim nga qyteti i
Kukësit në Shqipëri, gjatë
Operacionit të Forcave Aleate të
NATO-së në koordinimin e pikave
për bombardime nga aviacioni i
NATO’s mbi objektivat e armikut
serb. Po, duke shfrytëzuar
informacionin e Njësisë
Vëzhguese të UÇK-së, e që
Gjeneral Çeku ato informata të
vëzhguesve të tijë ia jipte
Gjeneralit Lama të Komandës së
Forcave të Shqipërisë në Kukës, i
cili ishte ndërlidhësi jonë
kryesorë me Forcat Amerikane.
Pastaj ne bënim verifikimin dhe
koordinimin dhe përgaditjet për
ekzekutimin e atyre pikave nga
aviacioni i NATO-së të forcave
paramilitaro- ushtarake të
armikut serbë.
Në të mbërrirë në Prishtinë, para

zyrës së Shtabit të UÇK-së na priti
Gjeneral Çeku me një pjesëtarë
tjetër të komandës së UÇK-së. U
përshëndetëm dhe pastaj hymë
në zyrën e tij. Unë me Kapitenin
Wiggis u ulëm rreth tavolinës që
kishte edhe filluam bisedën.
Meqenëse Gjeneral Çeku e fliste
anglishten, unë nuk pata aq
shumë nevojë të ndërhyjë apo të
kyçem në bisedën e tyre,
përveçëse ndonjë herë kur
Gjenerali nuk e kuptonte ndonjë
fjalë. Biseda po zhvillohej
kryesisht në lidhje me suksesin e
demilitarizimit të pjesëtarëve të
UÇK-së që kishte, edhe po
bisedohej për transformimin e
UÇK-së (Ushtria Çlirimtare e
Kosovës) në atë më të rejën TMK
(Trupat Mbrojtëse të Kosovës).
Takimin që zhvilluam me
Gjeneral Çekun ishte i mirë dhe
mjaftë miqësorë. Në zyrën e tij
qendruam mbi gjysëm ore,dhe
derisa qëndruam aty Gjeneral
Çeku na gostiti me kafe turke dhe
nga një gotë uji mineral. Pas
gjysëm ore bisede ne u ngritëm, u
përshëndetëm dhe vazhduam
rrugën tonë për në Shtabin e
Përgjithshëm të KFOR’it në “Film
City” siç po e quanin, që kishte
marrë emrin ashtu sepse ishte
kino-studioja e “Kosova Filmit”e
tani e shndërruar në Shtab të
Përgjithshëm të KFOR’it.
Në Shtabin e Përgjithshëm
qëndruam rreth një orë dhe në
mbrëmje përsëri u kthyem në
vendë qëndrimin tonë.

*** 
E diel 04 korrik 1999

Siç po shihej gjatë kësajë dite nuk
kishim aq shumë punë. Sot po
mbante edhe një ditë e bukur me
diell dhe e ngrohtë. Për derisa po
lexoja veprën e Fan
S. Nolit, një libër që e gjeta në
shkollën “Selami Hallaçi”, aty ku
tani ishte vendqëndrimi ynë i rijë,
më erdhi njëri nga pjesëtarët e
rojes së Armatës Amerikane që po
qëndronin para hyrjes në
objektin shkollorë dhe më tha se
ka ardhë një familjar i yti dhe
donë që të takohet me ty. I tregova
kapitenit se nëse iu duhem, jamë
jashtë shkollës në një kafe aty afër
sepse kamë një takim familjarë,
edhe pse nuk kisha idenë se kush
mundet me qenë, edhe dola

jashtë.
Posa dola jashtë në oborrin e
shkollës, aty pashë se kishin
ardhë kusherinjtë e mijë Hallaçi
(Shenasi Demiri) me Vebi Aliun
nga fshati Llojan.
U gëzova pa masë kurë i pashë ata
të dy, sepse kjo ishte edhe hera e
parë që po takoja ndonjërin nga
familjarët e mijë. Prej oborrit të
shkollës, shkuam në një lokal
kafesh që ishte aty afër edhe
porositëm nga një kafe dhe
nejtëm mbi gjysëm ore.
Aty u çmallëm duke biseduar
rreth njerëzve tanë që nuk i kisha
parë tani për disa vite, si dhe për
gjendjen se si ishin gjatë këtyre
kohërave të vështira për të gjithë
shqiptarët.
Pas mbarimit të kafesë u ngritëm
, u përshëndetëm dhe u ndamë.
Ata të dytë u nisën me makinën e
tyre për në rrugë drejtë
Kumanovës, e kurse unë u ktheva
mbrenda objektit të shkollës për
t’u takuar me kapitenin sa për të
parë se a mos kishim ndonjë plan
për të dalë në teren, edhe pse u
ktheva në kohë. Njësia jonë nuk
dolëm askund gjatë tërë ditës…
Gjatë kësajë dite duhej të ketë
arritur dhe të na bashkangjitej
edhe bashkëshortja ime
Shahadija në Kampin Ushtarak
Amerikan “Bondsteel”, të sapo
vendosur në afërsi të fshatit
Sojevë të Ferizajit, për të
cilën ende nuk kisha marre
kurrëfarë informacioni…

E hënë 05 korrik 1999

Sot plani i grupit tim ishte të
shkojmë nga Gjilani, dhe të
kalojmë nëpër fshatin Zhegër
edhe për të dale deri në pikën
kufitare me Maqedoninë. Ky
udhëtim ishte edhe udhëtimi im i
parë kësajë rruge që po bëja.
Gjatë rrugës nuk kishte aq shumë
njerëz, dhe ndalesën e parë e
bëmë në fshatin Zhegër ku pamë
shumë shtëpi të djegura dhe të
shkatërruara.
Në disa lagje të fshatit pamë edhe
kafshët e vrara të cilat veçëse ishin
dekompozuar. Pastaj vazhduam
rrugën tutje duke kaluar edhe si
lagje; Kurexh, Haxhaj, Pidiq dhe
arritëm deri në fshatin Dunav.
Në Dunav u ndalëm dhe takuam
një person të quajtur Agim
Kadriu, i cili na tregoi se aty afër
gjendeshin varre massive të
shkaktuara nga forcat
paramilitaro ushtarake policore
serbe, dhe se në ato varre masive
po mendonte se edhe i ati i tijë i
zhdukur do të gjendej aty! Pasi
morëm informata prej tijë,
vazhduam rrugën më tejë edhe u
ndalëm në një kishë të vogël të
fshatit, për ku na thanë se edhe
Nënë Tereza kishte shërbyer në
atë kishë para shumë kohësh, e
ku pjesëtarët e së cilës na u lutën
që pas 3 javësh edhe ne të
shkojmë aty. Po, për në festën e
tyre vjetore që po organizonin si
ditë e tyre e shenjtë me 26 Korrik
1999, edhe gjithashtu për t’i
ndihmuar edhe me mbajtjen e
rendit dhe sigurinë, sepse po
pritej që të mblidhej një numër
shumë i madhë i popullatës
krishtere shqiptare nga këto anë.
Gjatë bisedës me to, motrat e
nderit na ofruan edhe disa lloje
biskotash që i kishin bërë aty dhe
të cilët na pëlqyen mjaftë. 

Vijon

17 Maj 1999 Kukës/Shqipëri, Ajaz Emini, Gjenerali Kudusi Lame dhe Kapiteni Walter J. Wiggins
i Njësisë së Forcave Speciale të Armatës Amerikane

PRISHTINË, 4 PRILL - Sot (e
mërkurë) do të zhvillohen
ndeshjet e para gjysmëfinale të
Kupës së Kosovës në futboll. Sfida
kryesore do të jetë ajo që

zhvillohet në stadiumin “Zahir
Pajaziti” në Podujevë, ku
ballafaqohen Llapi me Gjilanin.
Menjëherë pas hedhjes së shortit,
përfaqësuesit e të dy klubeve

kishin shprehur qëllimin e tyre
për ta prekur finalen e këtij
kompeticioni. Gjysmëfinalja
tjetër është ajo ndërmjet
Vushtrrisë dhe Prishtinës, me

klubin bardh e kaltër që shihet si
skuadër favorite për të kaluar në
finalen e madhe të Kupës së
Kosovës. Ndeshjet kthyese do të
zhvillohen më 19 prill.

Sot zhvillohen gjysmëfinalet e para të Kupës në futboll 

PRISHTINË, 4 PRILL - Sonte (e
mërkurë) prej orës 20:30
zhvillohet derbi i xhiros së
25-të në Superligën A të
Kosovës në hendboll.
Takohen Trepça e Rahoveci.
Trepça është e dyta me 30
pikë, ndërsa Rahoveci është i
treti me 23 pikë. Rahoveci
është pjesë e garës së fortë

për plejof. Nga 23 pikë në
pozitat katër e pesë i kanë
Prishtina dhe Vushtrria.
Kastrioti është i gjashti me 19
pikë. Rahoveci fitoi ndaj
Prishtinës në xhiron e kaluar
dhe do të përpiqet ta fitojë
edhe një ndeshje të
rëndësishme. Nga udhëtimi i
kaluar në Mitrovicë,

“vreshtarët” janë kthyer me
pikë të plota. Por Trepça
është në seri fitoresh dhe këtë
herë synon t’i mbajë pikët
për vete. Dy ndeshjet e tjera
janë të enjten. Kastrioti e ka
thuajse rastin e fundit për të
hyrë në garë për plejof.
Takohet me Vushtrrinë nga
ora 18:00, në palestrën në

Shtime. Kampionia dhe
liderja e klasifikimit, Besa
Famgas, luan në kryeqytet
ndaj Prishtinës, të enjten prej
orës 20:30. Prishtina është në
krizë të rezultateve dhe do të
mundohet të reagojë.
Ndërkohë Besa pasi ka
humbur pikë të dielën në
Prishtinë, do të mundohet të

kthehet te fitorja. Besa
udhëheq me 42 pikë dhe ka
siguruar vendin e parë për
plejof. 

Derbi në Mitrovicë 

PRISHTINË, 4 PRILL - Federata e
Futbollit e Kosovës dënon
ashpër zhvillimin e garave
ilegale të futbollit nga ana e
strukturave të Serbisë brenda
territorit të Kosovës. FFK është
anëtare me të drejta të plota në
UEFA që nga maji i vitit 2016 dhe
është institucioni i vetëm me
statutin e UEFA-s dhe të FFK-së
që bën organizimin e garave të
futbollit në Republikën e
Kosovës. “Raportimet e fundit në
media për zhvillimin e
ndeshjeve garuese nga struktura
ilegale të Serbisë brenda
territorit të Kosovës, ndonëse në
nivele amatore, janë
shqetësuese dhe të
papranueshme. FFK-ja edhe më
herët i ka diskutuar këto dukuri
brenda Këshillit për Sport dhe ka

kërkuar ndërmarrjen e masave
të menjëhershme. Aktivitetet e
tilla e cenojnë autoritetin e FFK-
së dhe sovranitetin e Kosovës në
përgjithësi. FFK kërkon nga të
gjithë faktorët relevantë të
shtetit, Këshilli për Sport dhe
organet e rendit, që të
ndërmarrin hetime urgjente
dhe t’i ndalojnë aktivitetet e tilla
ilegale dhe është e gatshme të
ndihmojë me ekspertizë dhe
mbështetje përmes
mekanizmave të UEFA-s dhe
FIFA-s”, thuhet në reagimin e
FFK-së. 
Federata e Futbollit e Kosovës
është shprehur e hapur për
bashkëpunim dhe mbështetje
për të gjitha komunitetet që
jetojnë në Kosovë, duke
përfshirë edhe komunitetin

serb, por ka bërë me dije se nuk
mund të lejojë zhvillimin e
aktiviteteve të strukturave
ilegale, që në kundërshtim me
rregullat e UEFA-s bëjnë
organizim të ndeshjeve të
futbollit brenda territorit të
Kosovës. FFK-ja është e
vendosur të bëjë çdo gjë që është
në kompetencat e saj për t’i
ndaluar këto aktivitete. FFK-ja,
gjithashtu, është shprehur e

shqetësuar me pengesat që i ka
nga MKRS-ja lidhur me
licencim. Madje FFK-ja
pretendon se ky veprim
kundrejt pavarësisë së FFK-së i
kanë trimëruar strukturat ilegale
të Serbisë. “Njëherësh shprehim
shqetësimin tonë në lidhje me
pengesat që i ka krijuar MKRS në
lidhje me moslicencimin e FFK-
së përkundër plotësimit të
dokumentacionit si dhe

ndërhyrjet e vazhdueshme të
fundit të organeve të hetuesisë
në pavarësinë e FFK-së. Si duket
pikërisht këto veprime të
autoriteteve të Kosovës kundrejt
pavarësisë së FFK-së i kanë
trimëruar strukturat ilegale të
Serbisë që të organizojnë
aktivitete të futbollit në Kosovë.
Lidhur me këto aktivitete ilegale
e ndërhyrje direkte të Serbisë, si
dhe procesin e licencimit dhe
zhvillimet e fundit nga organet e
hetuesisë kundrejt FFK-së, do të
reagojmë dhe do të kërkojmë
intervenimin e UEFA-s gjatë
takimeve që do t’i ketë
delegacioni i Kosovës në
Kongresin e radhës të UEFA-s që
do të mbahet nesër në Lisbonë
të Portugalisë”, thuhet në
reagimin e FFK-së.

FFK-ja reagon lidhur me aktivitetet 
ilegale të klubeve serbe në Kosovë 

PRISHTINË, 4 PRILL - Lojërat
Olimpike Mesdhetare në vitin
2023 mund të organizohen në
Kosovë. Në fakt, Kosova është
edhe zyrtarisht në mesin e
shteteve kandidate për
organizimin e Lojërave
Mesdhetare që do të mbahen
në vitin 2030. Lajmin e ka thënë
kryeministri i Republikës së
Kosovës, Albin Kurti, pas një
takimi që pati me presidentin e
Komitetit Olimpik të Kosovës,
Ismet Krasniqi. Kurti ka thënë se
kjo kandidaturë do të shënojë
një moment historik të
zhvillimit të sportit në Kosovë.
Ai bëri me dije se është arritur
marrëveshja me Shqipërinë që

ky eveniment sportiv të
zhvillohet në bregdetin
shqiptar. “Jemi pajtuar me
Shqipërinë se këto lojëra do të
zhvillohen më bregdetin
shqiptar. Mbështetjen për
sportin e kemi rritur 200 për
qind”, ka thënë Kurti. 

Për kandidaturën e Komitetit
Olimpik të Kosovës ka njoftuar
edhe Komiteti Ndërkombëtar i
Lojërave Mesdhetare. Në
njoftim thuhet se afati i fundit
për aplikim për organizimin e
lojërave për vitin 2027 dhe 2030
ka përfunduar më 31 mars. Për
organizimin e lojërave në plazh
për 2027-n ka konkurruar
Portugalia, ndërkaq tri vjet më
pas Kosova. Sipas ICMG-së, dy
Komitetet Olimpike Kombëtare
duhet ta dorëzojnë dosjen e
kandidaturës deri në fund të
qershorit, ndërsa Komisioni
Vlerësues do të organizojë
ndërkohë vizita inspektuese në
të dy vende, në Portugali dhe në

Kosovë. Më pas, më 8 shtator, në
Heraklion, gjatë asamblesë
gjenerale të ISMG-së, do të
vendoset për Lojërat e 21-ta
Mesdhetare dhe për Lojërat e
katërta Mesdhetare në Plazh.
“Komiteti Ndërkombëtar i
Lojërave Mesdhetare e mirëpret
me kënaqësi të madhe
interesimin e dy Komiteteve
Olimpike të cilët janë anëtarët
më të rinj të familjes
Mesdhetare. Përkushtimi i tyre
kontribuon në zhvillimin e kësaj
ngjarjeje, por edhe në
përhapjen e idealeve dhe të
vlerave të Lojërave në krejt
pellgun e Mesdheut”, shkruan
ICMG në uebfaqen e vetë

zyrtare, e cila shton se
kandidaturat e Kosovës dhe të
Portugalisë do të shqyrtohen
me kujdes nga ekspertët dhe më
pas do të vendoset nëse i
plotësojnë kriteret apo jo,
njofton Komiteti Ndërkombëtar
i Lojërave Mesdhetare. 
Kryeqyteti i Kosovës, Prishtina,
mund të jetë mikpritëse e
mijëra sportistëve që do të
marrin pjesë në këtë garë
prestigjioze. Kosova është
treguar mjaft e suksesshme në
pjesëmarrjet e saj në Lojërat
Mesdhetare, mbi të gjitha në
sportin e xhudos, duke fituar
medalje të arta, të argjendta dhe
të bronzta. 

Kosova zyrtarisht shtet kandidat 
për organizimin e Lojërave Mesdhetare 2030

Veton Zymberi, redaktor i sportit

MADRID, 4 PRILL - Real Madridi
sonte (e mërkurë) do të
përballet me Barcelonën në
“Camp Nou” në kuadër të
ndeshjes së dytë të
gjysmëfinales së Kupës së
Mbretit nga ora 21:00.
Ndeshja e parë në “Santiago

Bernabeu” u mbyll 1-0 në
favor të kalatanasve. Trajneri i
Realit, Carlo Ancelotti, ka
komentuar në lidhje me
ndeshjen ndaj Barcelonës.
“Barcelona i ka fituar tri
ndeshjet e fundit ndaj nesh,
por mendoj se tani është

koha jonë ta fitojmë ‘El
Clasicon’ e së mërkurës. Një
‘El Clasico’ është gjithmonë
ndeshja më e rëndësishme.
Është një rivalitet shumë i
madh dhe kjo na lejon të
luajmë një finale. Është kyç”,
ka thënë Ancelotti. 

Trajneri më pas theksoi se do
të tentojnë të shënojnë gol
dhe ta rikthejnë rezultatin në
favor të tyre. “Ideja nuk është
të çmendemi për të shënuar
gol. Mund ta bëjmë në 90
minuta. Duhet ta kontrollosh
mirë, si në ndeshjen e parë,

por me më shumë sukses”, ka
shtuar Ancelotti. 

Ancelotti, Barcelonës: Është koha ne të fitojmë në ‘El Clasico’  

Henry: Messi duhet të kthehet në
Barcelonë 

Thierry Henry, ish-shoku i skuadrës së Lionel Messit,
mbrojti yllin argjentinas, i cili u kritikua nga tifozët e Paris
Saint-Germainit: “Është e turpshme të dëgjosh vërshëllimat
në ‘Parc de Princes’. Ai është një nga lojtarët më të mirë në
ekip. Ai shënoi 13 gola dhe dhuroi 13 asistime”. Ish-
futbollisti francez, duke folur për Prime Video France,
shprehu dëshirën e tij për ta parë sërish Messin në
Barcelonë: “Nuk është lajm, është një dëshirë: Messi duhet
të kthehet në Barcelonë”. 

Openda, Hazardit: Eja në Lens   

Eden Hazard nuk po ka hapësirë në Real Madrid dhe
largimi nga ky klub në afatin kalimtar të verës pritet të
ndodhë. Sulmuesi i Lens, Lois Openda, ka kërkuar nga
Hazard t’i zgjedhë ata nëse largohet nga Reali. “Edeni është
një lojtar që më pëlqen dhe që më ka mahnitur në
kombëtaren belge. Nuk më intereson e kaluara e tij në Lille.
Ai do të ishte një nënshkrim i shkëlqyer për ne”, ka thënë
Openda.

Nadali nuk merr pjesë në Mastersin e
Montecarlos 

Rafa Nadal nuk do të luajë në Mastersin e Montecarlos me
spanjollin që lajmërimin e dha vetë në “Twitter”. Rafa është
ende duke u marrë me rikuperimin nga dëmtimet e shumta
që e kanë prekur, pothuajse në të njëjtën kohë mes fundit të
2022-s dhe fillimit të 2023-s. Sidomos i fundit, një tërheqje
në muskujt e sipërm të këmbës së majtë, që e kishte ndalur
në Australian Open kur mbronte titullin. “Nuk ndihem ende
gati”, shkruan Nadal. “Më duhet të humbas një prej turneve
më të rëndësishëm të karrierës”. Në Principatë Nadal, 14
herë kampion i Roland Garros, ka ngritur trofeun plot 11
herë, por nuk e fiton më që nga 2018. “Do të vazhdoj të
përgatitem. Preferoj ta jetoj jetën ditë pas dite dhe do të
kthehem kur gjërat të jenë tamam ashtu siç duhet. Nuk do
të doja t’i rrezikoja gjërat”, kishte deklaruar Rafa pak më
parë.

Unitedi planifikon largimin e 6
futbollistëve 

Erik ten Hag po planifikon një spastrim të pamëshirshëm
këtë verë ni fazën e ardhshme të projektit të tij në
Manchester United. Aktualisht Unitedi po kalon një formë
jo të mirë në kampionat, ndërsa tani i kërcënohet edhe
renditja në katër vendet e para. Zgjidhja e trajnerit përpara
betejave të fundit të skuadrës së tij duket se do të jetë
rifreskim i ekipit në merkaton e verës. “Manchester Evening
News” pretendon se lojtarët si Harry Maguire, Alex Telles,
Brandon Williams, Dean Henderson, Brandon Uilliams, Din
Henderson dhe Anthony Martial do të nxirren në shitje.
Ndërsa trajneri holandez po humbet gjithnjë e më shumë
durimin me gjendjen fizike të Jadon Sanchos.

SHKURT 

Boksieri britanik Amir Khan
është përjashtuar nga të
gjitha sportet për shkak të
dopingut. Khan doli pozitiv
vitin e kaluar pasi kishte
përdorur substancën e

ndaluar Ostarine. “Më 19
shkurt 2022 Anti-Dopingu në
Mbretërinë e Bashkuar
mblodhi një mostër të urinës
në garë nga z. Khan pas
luftës së tij kundër Kell Brook

në Mançester Arena. Zotëri
Khan’s Sample ktheu një
gjetje analitike negative për
ostarinë”, thuhet në
njoftimin e Agjencisë Anti-
Doping në Mbretërinë e

Bashkuar.
36-vjeçari llogaritet si një nga
boksierët më të mirë
britanikë në vitet e fundit,
ndërsa ishte fitues i medaljes
olimpike të argjendtë në

peshën e lehtë në Lojërat e
Athinës 2004 kur ai ishte 17
vjeç për të fituar më pas
rripin e WBA-së në vitin 2009
dhe shtoi titullin IBF më
2011.

Boksieri Khan përjashtohet nga të gjitha sportet shkaku i dopingut

LILLE, 4 PRILL - Futbollisti i Kosovës,
Edon Zhegrova, ka lënë gjurmë
në ndeshjen që Lille e fitoi ndaj
Lorientit. Zhegrova hyri në lojë
tetë minuta pa përfunduar
ndeshja dhe doli të ishte
vendimtar me dy gola të
shënuara. “Edhe nëse hyn në lojë
për pesë, dhjetë apo njëzetë
minuta, duhet ta japësh më të
mirën nga vetja çdoherë që
trajneri ta jep rastin. Është, po
ashtu, stil i lojës sime, sepse unë
mund ta ndryshoj lojën. Këtë e
bëra dhe jam mjaft i lumtur që ia
sigurova tri pikë ekipit”, ka
deklaruar Zhegrova në një
intervistë me “le11hdf.fr”. “Të jem
i sinqertë, nuk kam ëndërruar ta
bëja këtë, por doja ta jepja 100-
përqindëshin nga vetja. Synim
imi ishte ta ndihmoja ekipin dhe
të shënoja gol. Pasi e bëra këtë,
isha edhe më i motivuar, kështu
që e shënova edhe golin e dytë”,
ka shtuar Zhegrova. 
Pas ndeshjes ylli i Kosovës shkoi
afër tifozëve, duke kënduar së
bashku me ata. E ai u shpreh
krenar që ata thirrën emrin e tij.
“Ata janë të jashtëzakonshëm. Ata

e kënduar emrin tim, kjo më bën
mjaft krenar. Gjithashtu, ata më
thirrën dhe unë shkova. Jam mjaft
i lumtur me mbështetjen e tyre.

Ata më thanë faleminderit. Ishin
mjaft të lumtur. Unë, gjithashtu,
ia dhashë fanellën time një
vogëlushi”, ka pohuar Zhegrova. 

Zhegrova: Unë mund ta ndryshoj
lojën, tifozët janë të jashtëzakonshëm 

NJU-JORK, 4 PRILL - NBA dhe NBPA
nënshkruajnë një marrëveshje të re
kolektive 7-vjeçare. Ndër ato që u
ranë dakord është heqja e
marijuanës nga lista e substancave
të ndaluara në ligë. Pra, lojtarët do
të mund të pinë marijuanë lirisht
dhe nuk do të penalizohen nëse
zbulohet në gjakun e tyre nëse
testohen. Gjatë pandemisë,
përdorimi i marijuanës nga lojtarët
e NBA-së u rrit shumë.
Basketbollistët kanë bërë thirrje për
lejimin e kësaj substance dhe
tashmë po festojnë. Shumë yje të
NBA-së si Sean Kemp dhe Al
Harrington kanë deklaruar se kjo
substancë ka veti shëruese. Përveç
kësaj, u vendos që të kishte një
turne në mes të sezonit, ndërsa u ra
dakord që në mënyrë që një atlet të
pretendonte një çmim individual,
ai do të duhej të kishte mbi 65
ndeshje në një sezon të rregullt. 

Marijuana nuk është më e ndaluar në
NBA, basketbollistët mund ta pinë 

Titulli:– 1 ( Një ) Pozitë
Numri i Referencës: ZP/KJ-7-2023 
I raporton: 
Niveli i pagës: 
Orët e Punës: 40 orë në javë 
Kohëzgjatja e kontratës: Me kohë të caktuar (1 vit) me mundësi vazhdimi 
Vendi i punës:  KMDK-së SH.A 
 

Titulli:– 1 ( Një ) Pozitë
Numri i Referencës: ZP/KJ-9-2023 
I raporton: 
Niveli i pagës: IX 
Orët e Punës: 40 orë në javë 
Kohëzgjatja e kontratës: Me kohë të caktuar (1 vit) me mundësi vazhdimi 
Vendi i punës:  ST-Ferizaj 

Titulli:– 1 ( Një ) Pozitë
Numri i Referencës: ZP/KJ-8-2023 
I raporton: 
Niveli i pagës: 
Orët e Punës: 40 orë në javë 
Kohëzgjatja e kontratës: Me kohë të caktuar (1 vit) me mundësi vazhdimi 
Vendi i punës:  KMDK SH.A Shënim: Aplikacionet e dërguara me postë, të cilat mbajnë vulën postare mbi 

dërgesën e bërë ditën e fundit të afatit për aplikim, do të konsiderohen të vlefshme dhe 
do të merren në shqyrtim nëse arrijnë brenda tri (3) ditësh. Aplikacionet që arrijnë 
pas këtij afati dhe ato të pa kompletuara me dokumentacionin përkatës nuk do të 
shqyrtohen.

- Artan Gurgushka shpall te pavlefshme
4 dëftesa, certifikatën , diplomën QK "11
Marsi " Prizren. 

- Dani Francesk shpall te pavlefshme
dëftesat e kl l - Vlll shfmu " Zef Lush -
Marku " Velezhe.

Valbon Gashi shpall te pavlefshme
dëftesat QK "11 Marsi " Prizren.

- Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve në
Mitrovicë. Për informata më të
hollësishme mund të na kontaktoni në
këtë numër të telefonit:049-392-275 

- Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e
veçanet me pamje nga parku me çmim
sipas marrëveshjes tel: 045-891-338 ose
049-616-139 

- Lëshoj banesën me qira në lagjen Bregu
i Diellit te Furra "Qerimi2", i ka dy dhoma
të fjetjes, sallon me kuzhinë, shpajz dhe
dy ballkona. Për info 044/332-640. 

- Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640. 

- Lëshoj banesën me qira e cila gjendet
prapa AAK-së me kushte të volitshme
dhe po ashtu me çmim të volitshëm. Për
informata më të hollësishme na
kontaktoni në numrin e tel: viber
+37744162783 dhe 049/900-994. 

- Lëshoj banesën me qira ne lagjen Bregu
i Diellit 2 te banesat e bardha, afër
Shkollës Iliria banesa është dy dhomshe
e mobiluar komplet, për info
lajmërohuni në tel: 044/262-940 dhe
049/ 737-867. 

- Lëshoj banesën me qira, e cila gjendet
prapa AAK-së, me kushte të volitshme
dhe po ashtu me çmim të volitshëm. 
Për informata më të hollësishme 
na kontaktoni në numrin e telefonit:
044-162-783. 

- Lëshohet banesa me qira ne qendër të
Prishtinës afër Sheshit Zahir Pajaziti,
banesa është dy dhomshe e mobiluar,
lëshohet me qira prej 1 qershori deri me
1 gusht (dy muaj), çmimi sipas
marrëveshjes. Për informata në tel.
044/171-328. 

- Lëshoj banesën e re me qera në qendër
prapa teatrit Kombëtar, me sipërfaqe
prej: 60 m2. Banesa ka një dhomë gjumi,
sallon dhe kuzhinë. Ka të gjitha pajisjet.
Çmimi: 300 €uro. Banesa lëshohet për
afate të gjata dhe të shkurtra. Informata
në tel: 049\44-888-801 (viber)  

>> SHPALLJE TË VOGLA <<

P R I S H T I N Ë

